


Kag sang nagalakat Siya sa higad sang
dagat sang Galilea, nakita Niya si Simon
kag si Andres, nga utod ni Simon, nga
nagaladlad sing pukot sa dagat; tungud
kay mga mangingisda sila. Kag si Jesus
nagsiling sa ila, “Sunud kamo sa Akon, kag
himoon Ko kamo nga mangingisda sang
mga tawo.” Kag sa gilayon ginbilin nila ang
mga pukot kag nagsunud sa lya.

Marcos 1:16-18

Pasiuna

Sa wala ka pa mag-umpisa sang imo pagtoon sa Bibliya, kon
tumuluo ka ni Ginoong Jesu-Kristo, siguroha nga ginhinganlan
mo ang imo mga sala sa kinaugalingon lamang didto sa Dios
nga Amay.

Kon ituad ta ang aton [nahibaloan] mga sala,
matutum kag matarong Siya, kag magapatawad
sang aton [nahibaloan] mga sala kag magatinlo
sa aton sa tanan nga [wala nahibaloan ukon
nakalimtan nga mga sala] pagkadimatarong. (1
Juan 1:9)

Niyan sa gilayon ara ka sa pakig-upod sa Dios, napun-an sang
Balaan Espiritu, kag andam magtoon sang Panudlo sa Bibliya
halin sa Pulong sang Dios.

“‘Ang Dios Espiritu, kag ang mga nagasimba sa
lya kinahanglan magsimba sa [sa pagpuno sang]
espiritu kag [bibliyanhong] kamatuuran.” (Juan
4:24)

Kon wala ka pa gid sa kinaugalingon nagtoo kay Jesu-Kristo
subong imo Manluluwas, ang hilisgutan indi ang paghinganlan
sang imo mga sala. Ang hilisgutan amo ang pagtoo lamang sa
kay Kristo lamang.

‘Ang nagtoo sa Anak may kabuhi nga walay
katapusan; apang ang wala nagatuman [sa sugo
agud magtoo] sa Anak indi makakita sang kabuhi,
kondi ang kasingkal sang Dios nagapabilin sa iya.”
(Juan 3:36)



AY ANG PULONG SANG DIOS buhi kag gamhanan,

matalum pa sa bisan ano nga espada nga duha sing
sulab, nga nagalapus tubtub sa nautlan sang kalag kag
espiritu, sang mga lutalutahan kag utuk, kag nagahantup
sang mga hunahuna kag mga tinutuyo sang tagiposoon.
(Mga Hebreo 4:12)

Ang bug-os nga kasulatan ginbugna sang Dios kag
mapuslanon sa pagpanudlo, sa pagsabdong, sa pagsaway,
kag sa paghanas sa pagkamatarong, agud nga ang tawo
sang Dios mahimpit, nga masangkapan nga sa tagsa ka
maayong buhat. (2 Timoteo 3:16-17)

Magtinguha sing maayo gid sa pagpakita sang imo
kaugalingon sa Dios subong nga pinakamaayo,
manugpangabudlay nga indi kinahanglan magkahuya, nga
nagagamit sing matadlong sang pulong sang kamatuuran.
(2 Timoteo 2:15)




PASIUNANG BASAHON

SIN-O BALA ANG MAY KATUNGDANAN sa pagpahayag
sang Ebanghelyo ukon Maayong Balita sa wala nagatoo
nga kalibutan? Ang katungdanan bala kag ang higayon sa
pagpahayag sang maayong balita sang kaluwasan pinaagi
sa pagtoo kay Ginoong Jesu-Kristo gintigana lamang para sa
pastor, sa misyonero, kag sa ebanghelista? Klaro nga indi gid!
Ang pagtanyag sang Ebanghelyo sa nadula kag himalatyon
nga kalibutan amo ang katungdanan sang tagsa ka tumuluo.

“‘Apang magabaton kamo sing gahum kon ang
Balaan Espiritu mag-abot sainyo; kag mangin saksi
Ko kamo sa Herusalem kag sa bug-os nga Hudeya
kag Samaria kag bisan pa sa pinakamalayo nga
bahin sang kalibutan. (Mga Binuhatan 1:8)’

Ang pagpanaksi ukon pagpaambit sang Ebanghelyo
nagakahulugan sang pagpaambit ukon pagtanyag sang
plano sang Dios nahanungud sang kaluwasan didto sa mga
ditumuluo sa kinaugalingon gid nga pamaagi. Sa wala pa ang
lya pagkayab sa langit (Mga Binuhatan 1:9-10), ang Ginoo
naghatag sang katungud sa pagkasinugo sa tanang natawo

1. Ang tanang Balaan nga Kasulatan sa sini nga libro mga kinutlo halin sa New American
Standard Bible (NASB). Ang kinorsetihan nga saysay nagalarawan sang pagpasangkad
sang pagbadbad sang NASB nga gintudlo sa mga wali sa pagtoon sang Bibliya nga (ara
gin-andam sa MP3 CD halin sa R. B. Thieme, Jr., Bible Ministries, Houston, Texas).



2 PAGPANAKSI

liwat nga mga tumuluo nga magdala sang Ebanghelyo tubtub
sa katapusan sang kalibutan. Ang lya sugo ginliwat-liwat sa
pipila ka mga Sulat. Si Apostol Pablo nagpahinumdum sa Mga
Taga-Corinto nga sila mangin mga pinadala ukon mga sinugo
para kay Kristo.

Gani, kami mga pinadala para kay Kristo, subong
nga ang Dios nagapakilooy pinaagi sa amon. (2
Mga Taga-Corinto 5:20a)

MGA PINADALA PARA KAY KRISTO

Ang isa ka pinadala amo ang may mataas nga katungdanan
nga tinugyanan sang pungsod, kasami isa ka sakup sang
harianon ukon halangdon, ginpadala sa langyaw nga pungsod
agud maghalili sa pagpangatubang para sa iya hari ukon
mataas nga magmamando tungud sang katungdanan sa
trabaho. Apang ang pagkapinadala ara sa espirituhanon nga
hilikuton subong man sa umalagi nga hilikuton. Pareho sang
dutan-on nga mga pinadala, wala naton ginpili ang aton mga
kaugalingon. Ginpili kita sang aton Manluluwas, ang Hari sang
mga hari kag Ginoo sang mga ginoo, agud nga maghalili sa
pagpangatubang para sa lya diri sa kalibutan samtang Siya
nagalingkod sa tuo sang Dios nga Amay (Mga Taga-Colosas
3:1). Subong nga mga Anak sang Dios pinaagi sa pagtoo kay
Kristo Jesus, kita natawo liwat didto sa mataas kag halangdon
nga kahimtangan. Kita mga pungsudnon indi lamang sang aton
pungsod, kondi sa amo man, “mga kaupod nga pungsudnon
sang mga balaan ukon sang mga tumuluo, kag sang panimalay
sang Dios” (Mga Taga-Efeso 2:19b).

Subong nga kaugalingong mga tinugyanan sang langitnon
nga Hari diri sa kalibutan, ang kada isa sa aton ara sa bug-os
nga panahon sang Kristohanon nga pangalagad, walay sapayan
sang aton tawhanon nga tawag kag hilikuton ukon sang aton

panginabuhian. Wala kita nagahulag sa aton kaugalingon nga
tinguha kondi sa tinguha sang aton Ginoo.

Pareho sang mga pinadala sa langyaw nga pungsod, mabaton
naton ang aton mgatugon ukon mgasugo sasinulatngaporma—
ang Balaan nga Kasulatan. Ang tagsa ka kasangkapan ginhimo
para sa aton sang aton Hari ukon Mataas nga Magmamando.
Bisan pa sina ang aton pagkamadalag-on subong mga
pinadala nakasandig ini sa paghangup sang aton katuyoan.
Ginakinahanglan nga magpabilin kita sa pagpanghikot tubtub
nga ang Ginoo magatawag liwat sa aton. Pareho sang tanan nga
mga hilikuton sa kinabuhi, kalibutanon man ukon espirituhanon,
ang pagkapinadala ukon pagkasinugo nagakinahanglan sang
husto nga kabangdanan, pag-andam, kag kaalam.

PANGMADAMOAN NGA PAGWALI
SANG EBANGHELYO KAG ANG
KINAUGALINGON NGA PAGPANAKSI

Labot pa sa pagkapinili sang Dios sang tagsatagsa ka
tumuluo subong pinadala, may ara sang espirituhanong dulot
sang pagwali sang Ebanghelyo sa pipila ka mga tumuluo (Mga
Taga-Efeso 4:11). Ining espirituhanong dulot nagapasalig
sa ebanghelista ukon manugwali sang Ebanghelyo sang
kasarang sa pagkuha sang igtalupangud sang madamo kaayo
nga katawhan sang mga ditumuluo. Ining duha gid ka mga
katuyoan kag katungdanan pareho nga ara sa plano sang
Dios, apang ang ila nagadungan nga pagpalakat kasami lain
ang pagkahangup. Ang kinaugalingon nga pagpanaksi pirmi
lang matuis padulong sa sayup nga padasodaso paabtikanay
nga pamaagi ukon bug-os nga ginbali wala sa pagpalabi
sang madamoan nga pagpangwali sang Ebanghelyo. Subong
sangputanan, ang indi bibliyanhon nga sulundan nagpadayon

sa madamo nga mga kasimbahanan sa karon nga mga
adlaw: Ang isa ka ebanghelista gin-agda agud magdumala
sang isa ka “pagbag-o sa kinabuhi,” kag ang mga sakup sang
simbahan magdala sang mga ditumuluo agud magpamati sa
iya. Kon may pipila ka mga tawo ang mga naluwas sa sini nga
‘pagbag-o sa kinabuhi” ang mga tumuluo nagahunahuna nga
ang ila kaugalingon nga katungdanan agud magpanaksi ukon
magpaambit sang Maayong Balita natuman na.

Ining sayup nga panghunahuna isa ka matuud nga
palaligban. Una sa tanan, ang matuud nga pagbag-o sa
kinabuhi sa bibliyanhon nga kahulugan may kaangtanan sa
sabat sang mga tumuluo sa Pulong sang Dios, indi nga ang
mga ditumuluo magasabat sa Ebanghelyo. lkaduha, ang
labing kinahanglanon nga buluhaton ukon katungdanan sang
nasakupan mo nga simbahan amo ang pagpahayag sang
panudlo sa Bibliya sang pastor-manunudlo agud nga ang mga
tumuluo basi pa lang magtubo sa grasya kag mahimo nga
espirituhanong makasakdag sa kaugalingon, ukon mangin
espirituhanong hamtong. Ikatatlo, kon ang mga ditumuluo mag-
abot sa simbahan nga ara sa idalum sang kabug-aton ukon
napilitan lamang, ara sa sayup nga katukuran sang hunahuna,
nagaugot sila kag talagsa lang maghatag sang pagtalupangud
sa Ebanghelyo. Imbis nga mamati, ang mga ditumuluo
mahimong magsupak sa mensahe.

Ang pagpanaksi kag ang madamoan nga pagwali sang
Ebanghelyo nagakahulagan sang paghiusa sa paghulag agud
nga mangin madalag-on sang husto. Halimbawa ang isa ka
Ebanghelista nagwali sa sulud sang isa ka simana sa isa ka
banwa, kag singkwenta ka mga ditumuluo ang nagbaton kay
Kristo subong Manluluwas. Daw ano ka maayo kag dalayawon
kon bisan may isa ka tawo nga nagbaton kay Kristo subong
Manluluwas, apang ari may mga singkwenta nga naghimo!
Apang, ining pamaagi sang madamoan nga pangwali sang
Ebanghelyo wala nagatuman sang bibliyanhong sugo para sa

tagsa ka tumuluo nga magpanaksi.

Sa lain nga bahin sang pagbanabana, aton abi bulubantaon
nga ang isa ka gatos ka mga sakup sang simbahan magaumpisa
sang pagpanaksi sa mga ditumuluo nga ila makaupod kada
adlaw. Ini mahimong mahitabo sa mga kaupod sa trabaho, mga
abyan, ukon mga kasilingan. Ang kinaugalingon nga pagpanaksi
mahimo man nga mahitabo sa hawanan sang eskwelahan ukon
sa kampo sang mga sundalo—sa bisan diin nga makaupod
kita sang mga ditumuluo. Kon sa ginasiling nga simana ang
kada sakup sang simbahan magatuytuy sang isa ka tawo sa
kay Jesu-Kristo, may ara mga isa ka gatos nga bag-o nga mga
tumuluo sa kon ipaanggid sa singkwenta. Ang kabangdanan
nahanungud kay Kristo magapadayon sang madasig kaayo kon
sundon ta ang katukuran sang madamoan kag kinaugalingon
nga pagpangwali sang Ebanghelyo nga nagahulag sa pareho
nga lugar kag tion. Bisan pa nga ang tagsa ka tumuluo wala
sing dulot sang pagkaebanghelista, ang tagsa ka tumuluo may
katungdanan sang pagpanaksi.

MGA AHENSYA SANG PAGPANAKSI

Ang Pangpamilya nga Plano

Ang Ebanghelyo una nga ginpahayag didto sa Hardin
sang Eden pagkatapos sang pagkahulog sa pagpakasala.
Ang Ginoo sa lya Kaugalingon mismo amo ang kinaunahan
nga Ebanghelista kag ang tawo kag ang iya asawa amo ang
kinaunahan mga manugpalamati sang maayong balita sang
kaluwasan (Genesis 3:15-21). Pagkatapos sang pagkatawo
liwat sa kalag ni Adan kag ni Eba, ang Ebanghelyo nahimong ila
nga balaanong katungdanan kag pagpalakat sang pagpanaksi

sa ‘pangpamilya nga plano.? Ang kinaunahan nga mga
ginikanan naghan-ay sang halimbawa sa tanang mga ginikanan
sa palaabuton sang pagpanaksi sa ila kaugalingon nga mga
kabataan.?

Sa indi pa madugay, ang pagtoo ukon ang pagsalikway
sang Ebanghelyo nagbahin sang katawhan sa duha ka mga
pundok—mga tumuluo kag mga ditumuluo. Si Abel nagsabat sa
tanyag sang kaluwasan kag nagtoo sa Anak sang Dios; si Cain
nagbatok sa Ebanghelyo kag nahimong kinaunahan nga tawo
nga nagbalibad sa kinabuhi nga walay katapusan. Pagkatapos
nga ginpatay ni Cain si Abel (Genesis 4:8) gin-ayo sang Dios
ang natawo liwat sa kalag nga kaliwatan ni Kristo pinaagi kay
Set, ang dugang nga anak nga lalaki ni Adan kag Eba nga
nagtoo sa Ginoo (Genesis 4:25-26; cf, 15:6) Ang kasaysayan
kag pamatasan sang nagatoo nga kaliwatan ni Set kag ang
wala nagatoo nga kaliwatan ni Cain mga masubay sa Genesis
kapitulo 4 kag 5.

Ang pangpamilya nga plano sang pagpangwali sang
Ebanghelyo nagpadayon pinaagi kay Noe kag sang iya mga
kabataan tubtub sa tion sang anaw (Genesis 7).* Ang sunud
pagkatapos sang anaw, ang Dios nagmando sang kaliwatan
sa palaabuton sang mga anak nga lalaki ni Noe, si Ham, Sem,
kag Jafet, nga pagabahinbahinon sa bulag nga mga pungsod

2. Ang regeneration, kasami nga ginatawag ang bag-o nga pagkatawo ukon ang
“pagkatawo liwat” (Juan 3:3-4), mahitabo sa tion sang pagtoo kay Kristo sang ang tawo
nag-agi halin sa kahimtangan sang espirituhanong pagkamatay pakadto sa kahimtangan
sang espirituhanong kinabuhi (Juan 3:15; 10:28; Tito 3:5). Tan-awa ang R. B. Thieme, Jr.,
A Matter of Life and Death: The Gospel of Jesus Christ (Houston: R. B. Thieme, Jr., Bible
Ministires, 1990). Sugod karon kag sa palaabuton, basahong pakisayran sa akon mga libro
magahinganlan lamang sang tagsulat, titulo, petsa sang pagpatik kag pagmantala (sa una
nga pakisayran), kag sa panid (mga pinanid).

3. Ang pagpanaksi sa inyo mga kabataan amo ang katungdanan sang tanan nga mga
Kristohanon nga mga ginikanan sa kada pagdumala sa kasaysayan sang tawo. Tan-awa
ang Thieme, Children’s Bible Studies Volume Three: The Persons of the Godhead (2005),
21-24, 138-40; The Great Adventure (1991); Train Up a Child . . . Children’s Bible Studies
Source Book (1999), 65.

4. Thieme, Victorious Proclamation (2002), 12-14.

(Genesis 10). Samtang ining bag-ong mga pungsod naglambo
kag nagsangkad, ang pagwali sang Ebanghelyo kasami ara gid
mismo sa kada pungsod.

Sa pag-agi sang panahon, ang katawhan nangin sako
kaayo sa mga kon ano-ano lang nga butang kag panghitabo
sa kinabuhi—mga pag-angkon sang kasangkapan, tawhanon
nga mga kaangtanan, mga kalingawan kag mga kalampusan.
Nagadugang kag nagadugang ang mga tawo nga nagapabungol
sa Ebanghelyo. Kon ang kadamoan sang pumuluyo
nagasalikway sang tanyag sa grasya sang Dios nga kaluwasan,
kag kon ang mga tumuluo nagapatumbaya kag magsalikway
sang panudlo sa Bibliya, nagkunhod, kag nalatnan sa pagbiya
sa gintoohan kag mamuno sa katilingban. Ang subong nga
pagkakunhod nahitabo sang ang Tore sang Babel gintukod:
Ang pagpangwali sang Ebanghelyo nalipatan; ang tawo sa iya
nga pagkahambogero nagbaylo sang plano sang Dios sa iya
kaugalingon nga pagkadungganon nga pahito (Genesis 11:1-
9).° Ang Dios nagpahayag sang hukum sa sining kinaunahan
sa tanan nga panggobyerno agud ipadayon ang lya mensahe
sang grasya sa bilog nga kalibutan.

Ang Pungsod sang Israel

Pagkatapos ginguba sang Dios ang malain nga plano
sang Tore sang Babel kag gintukod ang nagkalainlain nga
mga hinambalan kag mga kaliwatan diri sa kalibutan (Genesis
11:7-8), ang talagsahon nga ahensya sang misyonero, ang
pungsod sang Israel, amo ang ginakinahanglan nga mag-ilis
sa pangpamilya nga pamaagi sang pagpanaksi. Pinaagi sa
Israel ang Pulong sang Dios matipigan kag ang lya Anak nga
ginpadala subong ang Manluluwas sang kalibutan.

Ang Dios nagtawag sang isa ka nagatoo nga Hentil, si

5. Thieme, Freedom through Military Victory (2003), 11-12; The Plan of God (2003).

Abraham, agud mangin amay sang kaliwatan sang Hudiyo
(Genesis12:1-3). Sa sulud sang apat ka gatos ka tuig sang
pagkaulipon sa Ehepto ang pungsod sang Israel naporma.
Sanglit nga ang Israel amo ang napili sang Dios nga magtipig
kag magbantay sa kamatuuran sang Dios, ang pungsod
ginhatagan sang katungdanan agud magwali kag magpaambit
sang Ebanghelyo sa kalibutan (Mga Taga-Roma 3:1-2). Imbis
sang pagtuman sang ila alatipanon subong ahensya sang
misyonero sang Dios, Ang mga Hudiyo mahambugon nga
nagaisip sang kaluwasan subong isa ka solo nga ginapanag-
iya sang Hudiyo kag sa ulihi napaslawan sa pagtuman sa Dios
kag sa pagsangyaw sang Ebanghelyo.

Sa talagsahon nga panahon sang pagbiya sa gintoohan
sang kasaysayan sang Hudiyo ang Israel nag-abot sa idalum
sang malisud kaayo nga disiplina sang Dios—ang sitenta ka
tuig sang pagkabinilanggo sa Babilonya (587-517 B.c.). Sunud
sini nga hukum ang Dios maloloy-on nga nagsaad sa lya mga
katawhan sang dugang nga apat ka gatos kag nobenta ka tuig
sang misyonero nga hilikuton (sugod sang 445 B.c.). Apang
ini nga panahon nakulangan sang pito ka tuig sang ang Israel
nagsalikway sang Mesiyas, nga nakadangat sa kinatapusan
ang pagkamatay ni Jesu-Kristo didto sa krus (Daniel 9:24-27).
Subong sangputanan, ang mga Hudiyo sa gihapon ‘utangan’ sa
Dios sang pito ka tuig sang pagpanaksi, sa diin sila ‘magabayad’
sation sang Tribulation ukon Dako nga Kasakit. Ang kapaslawan
sang lIsrael sa pagpanaksi nangin sobra ka makaguluba nga
ginpahigad anay sang Dios ang lya inapinan nga pungsod para

sa kapuslanan sang bag-o nga ahensya—ang Simbahan.®

Karon nga Adlaw, ang Simbahan

Ang Simbahan wala nagakahulugan sang bisan ano nga
lokal nga simbahan, kondi nagapunting sa tanan nga mga
tawo sa bilog kalibutan nga sa kinaugalingon nagtoo kay Kristo
subong Maluluwas sa sulud sa Panahon sang Simbahan
nagsugod sa adlaw sang Pentekostes, A.D. 30, tubtub sa tion
sang Pagsabnit.” Gani, kon ikaw nagtoo na kay Ginoong Jesu-
Kristo, ikaw sakup na sang harianon nga pamilya sang Dios kag
may katungdanan sa Dios para magpalapnag ukon magpaambit
sang Ebanghelyo.

Tungud sang pagkalibog nahanungud sang kinaugalingon
nga pagwali sang Ebanghelyo, mahimo ngaindi naton mapuslan
ang klaro nga mga higayon agud manaksi para kay Kristo sa
aton nga pungsod kag sa aton mga kaliwatan. Ang Estados
Unidos dapat indi pagbilangon subong isa ka ‘Kristohanon nga

6. Pirmi nga, sa tanan nga mga pungsod sang kalibutan, isa ka pungsod (ukon mas
madamo pa) amo ang kinatung-an sang sigurado nga kabubut-on kag nagapangalagad
subong talagsahong ginapanalipdan nga tinugyanan sang Dios—ang ginaapinan nga
pungsod. Didto, ang kahilwayan ginapanalipdan, ang panudlo sa Bibliya ginatipigan kag
ginatudlo, ang pagpangwali sang Ebanghelyo nagalambo, ang mga misyonero ginapadala
sa iban nga mga lugar sang kalibutan, kag ang dalangpanan ginsangkap sa mga Hudiyo.
Tan-awa ang Thieme, The Divine outline of History: Dispensations and the Church (1999),
34-36, 66-68.

7. Ang Pagsabnit amo ang pagkabanhaw sang tanan nga mga tumuluo sa Panahon sang
Simbahan. Sa sini nga tion ang patay kag buhi nga mga tumuluo pagasabniton paibabaw
agud magsugata kay Kristo sa kahawaan agud mangin nobya ni Kristo (1 Mag Taga-
Tesalonica 4:14-17), Ibid., 17-18.

pungsod,’® Ang aton mga pumuluyo daw wala sing paglaum nga
nagakinahanglan sang Ebanghelyo ni Jesu-Kristo pareho sang
iban sa sini nga kalibutan.® Niyan, sa ano nga pamaagi bala, nga
kita mahimong madinalag-on sa misyon sang bilog kalibutan—
sang pagpangwali ukon pagpaambit sang Ebanghelyo sa gowa
sang aton pungsod—kon wala man gani kita nagapanaksi sa
aton kaugalingon nga panimalay ukon lugar?

Sa Palaabuton,
ang Tribulation kag Millennium

Ang Panahon sang Simbahan matapos sa pagkuha sang
Simbahan halin sa kalibutan sa tion sang Pagsabnit. Ang nabilin
nga pito ka tuig sang una nga apat ka gatos kag nobenta ka
tuig nga gingahin sa Israel para magpaambit sang Ebanghelyo
niyan magasugod. Sa Bibliya ini nga panahon ginatawag nga
Tribulation (Mateo 24:29; Bugna 7:14; cf Daniel 9:27).1° Liwat
sa makaisa, ang mga Hudiyo ang magpangabaga sang labing
kinahanglanon nga katungdanan subong saksi sang Ginoo.
Sa mga pito ka makaguluba nga mga tinuig, ang kalibutan

8. Ang pulong “Kristohanon nga pungsod” sayup nga ngalan. Ang mga pungsod indi gid
pwede nga mahimong Kristohanon; ang mga tawo lamang ang mahimong Kristohanon. Sa
katukuran sang panublion sang Hudiyo nga Kristohanon ang mga nagtukod nga mga amay
nag-aman para sa relihiyon nga kahilwayan sa katukuran sang mga balaod sang Estados
Unidos. Bisan pa nga madamo sang mga pumuluyo sa sini nga pungsod nagpahayag sang
pagka-Kristohanon, ang mga kasugoan sang palatukuran sang Dios, sa diin ang Katukuran
natukod, ginhan-ay agud masiguro ang pag-amlig, ang padayon sa pagkinabuhi, kag sang
pakamaayo sa mga Kristohanon, kag subong man sa di-Kristohanon. Ang sa relihiyon nga
kahilwayan nakasandig sa paghamulag sang simbahan kag gobyerno (Mateo 22:21; cf.
Mga Taga-Roma 13:1-7). Tan-awa ang Thieme, Freedom through Military Victory, 15-19;
The Divine Outline of History, 68, 82.

9. Thieme, Heathenism (2001).

10. Ang Tribulation amo ang panahon sang pito ka tukma nga mga tinuig sa diin magabug-
0s sang Panahon sang lIsrael, sa gilayon magsunud sa Pagsabnit sang Simbahan kag
matapos sa lkaduha nga Pagkari ni Kristo. Tan-awa ang Thieme, The Divine Outline of
History, 71-74; Anti-Semitism (2003), 96-104.



PAGPANAKSI 11

pagawalihan sang Ebanghelyo sang apat ka tion: sang 144,000
ka mga Hudiyo nga mga ebanghelista nga mga naluwas nga
nagsunud sa Pagsabnit sang Simbahan (Bugna 7:4-8), sang
pagkabuhi liwat ni Moises kag Elias (Bugna 11:3-12), sang
pagpamatuud sang mga saksi nga anghel (Bugna 14:6-7), kag
sang pagpamatuud sang mga balaan sa dakong kasakitan
(Bugna 14:12-13). Sa plano sang Dios ang grasya pirmi nahauna
sa hukum. Ang Dios pirmi nagatugot sang higayon para sa mga
tawo agud magbaton kay Kristo subong Manluluwas sa wala pa
sila mamatay kag Siya magpahamtang sang kinatapusan nga
hukum.

Kag sa bagay nga gintangdo sa mga tawo nga
mapatay sing makaisa, kag sa tapos sini magaabot
ang paghukum. (Mga Hebreo 9:27)

Ang Millennium magasunud sa Tribulation." Ining
kaugalingon pagdumala ni Jesu-Kristo magaumpisa sa mga
tumuluo lamang. Sa panahon sang Millennium ang pagkatawo
sang mga kabataan sang mga tumuluo mahitabo nga ang
pagpanaksi ginakinahanglan subong nga ang kada bag-o nga
kaliwatan nagakinahanglan nga mawalihan sang Ebanghelyo.
Ang katungdanan sang kinaugalingon nga pagpaambit sang
Ebanghelyo padayonon sang kada tumuluo nga nagakinabuhi
sa sina nga panahon sang kasaysayan. Masangkad kaayo
ang paglukup sang mensahe sang Ebanghelyo nga si Isaias
nagpahayag,

Angdutamalikupan sang pagkilala kag pagkahibalo

11. Ang Millennium amo ang pinakaulihi nga isa ka libo ka tuig nga kasaysayan sang
tawo pagkatapos sang lkaduha nga Pagkari ni Jesu-Kristo sa diin lya pagatumanon ang
tanan walay dulonan nga mga kasugtanan sa Israel, ang pagdumala sa trono ni David,
kag nagtukod sang sa bilog nga kalibutan nga kalinaw kag paghidait kag sang hingpit nga
palibot sang kalibutan. Tan-awa ang Thieme, The Divine Outline of History, 74-78.

nahanungud sa GINOO subong nga ang tubig
nagatabon sang dagat. (Isaias 11:9b)

Samtang ang mga ahensya ang may katungdanan sa
pagpanaksi sa kada pagkambyo sang kapanahonan sa
kasaysayan sang katawhan pinaagi sa pagpahayag sang
Dios, ang pamaagi sang kaluwasan pirmi lang pareho—pagtoo
lamang sa kay Jesu-Kristo lamang (Mga Binuhatan 4:12).%2

MGA PALATUKURAN SANG PAGPANAKSI

Indi ka makapahayag sang kon ano ang wala mo
mahangpan! Sa dugang nga may dulonan ang imo paghangup
sang Ebanghelyo, nagagamay man ang pagkamadalag-on
sang imo pagpapahayag. Subong sangputanan, ang tawo nga
imo ginapaambitan mahimong makakuha sang nabaliktad ukon
indi tama nga hulagway sang Ebanghelyo. Madasigon pero
wala sing kahibalo nga mga saksi nga mahimong magsayup
sa paghunahuna sang matuud nga pagkambyo subong
nagpaidalum sa pat-od nga mga sala kag nagakambyo sa
malain nga mga pagginawi. Ang sobra ka madasigon nga
paninguha kag ang sobra kagamay nga kaalam amo ang
kalahadlokan nga pag-impon. Gani, indi mo malibog ang
matuud nga hilisgutan nahanungud sa kaluwasan, ang tukma
nga pagsaysay sang persona kag sang trabaho ni Jesu-
Kristo kinahanglan mapahayag. Apang, sa wala pa mausisa
ang tukma nga panudlo sa Bibliya nga kinahanglanon kaayo
para sa masaligan nga pagpanaksi, talupangda ini nga mga
palatukuran sa laktod.

12. Ang dispensation amo ang panahon sang kasaysayan sang tawo nga ginasaysay sa
mga pamulong nga pagpahayag sang Dios; ang pagsunud-sunod sang mga pagdumala
sang Dios. Ibid., 3-6

. Ang katungdanan para sa pagpanaksi iya sang tagsa ka
tumuluo.

. Ang kinahanglanon kaayo nga kalaam nahanungud sang
pagpanaksi nagalakip sang persona ni Jesu-Kristo kag
sang lya mga pagtuman didto sa krus.

. Ang hangkat sa pagpanaklisi nagahalin sa panudlo sa
Bibliya nahanungud sang walay dulonan nga paglukmay
kag pagpasag-uli sang buut (1 Juan 2:2)—si Kristo
namatay para sa tanan nga katawhan.

. Ang pamaagi sang pagpanaksi ginapadako pinaagi sa
imo sigurado nga panghunahuna nga may kaangtanan
sa imo espirituhanon nga pagtubo ukon pagkahamtong
(Juan 15:2-16; 2 Pedro 3:18).

. Pagsalig sa pagpanaksi nagahalin sa imo kaugalingon
nga pagpamatuud sang kasigurohan sa walay katapusan
(Juan 10:28).

. Ang pagkamadalag-on sang pagpanaksi nakasandig
sa buluhaton sang pagpangalagad sang Dios Balaan
Espiritu (Juan 16:7-11).

. Ang pagpahayag sang pagpanaksi mahitabo sa duha
ka mga pamaagi—ang halimbawa sang imo kinabuhi (2
Mga Taga-Corinto 3:3; 6:3) kag sang mga pulong sang
imo mga bibig (2 Mga Taga- Corinto 5:18-21; 6:2.)

. Ang padya para sa pagpanaksi isa ka bahin sang imo
mga pakamaayo diri sa duta kag amo man sa langit
(Daniel 12:3).

Ini nga mga palatukuran nagahulagway sang mapuslanon
nga mga bahin sang pagtuman sang tumuluo subong
pagkasinugo sang Dios agud sa kinaugalingon nga magpanaksi
sa ditumulo. Ang kakusog sang pagpanaksi pinaagi sa kinabuhi
kag sang mga bibig ginpahayag ni Pablo.

Kay nahibaloan, mga kauturan nga hinigugma
sang Dios, nga pinili Niya kamo; kay ang amon

maayong balita wala mag-abot sa inyo sa pulong
lamang, kondi sa gahum kag sa Balaan Espiritu
man kag sa bug-os nga pagsalig; subong nga
nahibaloan ninyo kon ano nga klase sang mga
tawo ang nagapamatuud sa inyo tunga tungud sa
inyo kaayohan. (1 Mga Taga-Tesalonica 1:4-5)

Ang mga tumuluo amo ang mga sinaligan sang pagpanaksi,
apang ang gahum para sa pagpanaksi kag ang pagpanghaylo
sang ditumuluo nagahalin sa Dios Balaan Espiritu (Juan 16:7-11).

Kon gusto monga mangin madalag-onngasaksi, kinahanglan
magpanaksi ka pinaagi sa gahum sang Balaan Espiritu
kag kinahanglan nga nahangpan mo ang imo hilisgutan—
ang Ebanghelyo ni Jesu-Kristo.” Indi mo kinahanglan nga
mahangpan ang bilog nga kaalam nahanungud sa panudlo sa
Bibliya agud magsugid sa iban nahanungud sang plano sang
Dios para sa kaluwasan. Apang kinahanglan makasarang ka sa
pagsaysay kag paghulagway sang grasya kag pagtoo, kon sin-o
si Kristo, kon ano ang lya ginhimo didto sa krus nga madalag-
on, kag sang kabilogan nga kaalam nahanungud sang lya plano
pagkatapos sang kaluwasan.™ Ang labing mahinungdanon
nga, ginakinahanglan mo nga makatalupangud sang mga punto
kon sa diin nga bahin ang imo katungdanan matapos kag sang
mahaylohon nga buluhaton sang pagpangalagad sang Balaan
Espiritu sa ditumuluo magaumpisa.

13. Ang pagpanaksi pinaagi sa gahum sang Balaan Espiritu nagakahulugan ang pagtuman
sang sugo sa Mga Taga-Efeso 5:18b, “magpapuno sang Espiritu.” Ang pagpuno sang Balaan
Espiritu amo ang hingpit nga kahimtangan sang ara sa pagpakig-upod sa Dios nga ginsugo
sa tagsa ka tumuluo sa Panahon sang Simbahan; ang kasangkapan sang gahum sang
Dios agud sa pagtuman sang Kristohanon nga kinabuhi. Ini nga kahimtangan mahimong
madula pinaagi sa pagpakasala, apang mabawi pinaagi sa pag-isahanon nga paghinganlan
ukon pag-angkon sang mga sala didto sa Dios nga Amay. Tan-awa ang Thieme, Christian
Integrity (2002), 16-26; Rebound and Keep Moving! (1993), 10-13, 17-18.

14. Ang grasya amo ang ngalan sang plano sang Dios para sa katawhan. Ang grasya amo
ang hilway ang Dios agud maghimo para sa tawo sa katukuran sang krus.

Ang imo kinabuhi isa man ka saksi sa mga kaayohan
kag mga pakamaayo nga nabaton halin sa Dios pagkatapos
sang kaluwasan pinaagi sa espirituhanong pagtubo. Kon
nagaangkon ka sang matawhay nga panghunahuna, paghidait,
pagkakontento, kag kalipay, ini nga mga kinaiya matalupangdan
kag mahibaloan sang mga ditumuluo sa pagpangita sang
kalig-onan sa kinabuhi. Samtang ang imo espirituhanon nga
pagkahamtong nagadugang pinaagi sa kaalam kay Jesu-Kristo
(2 Pedro 3:18) ang saksi ukon pagpamatuud sang imo kinabuhi
mahimong dugang nga madalag-on.

Sa wala ka pa mag-umpisa sang imo pagpahayag sang
Ebanghelyo, pagahunahunaa nga ang Dios nagpili sa imo,
isa ka sakup sang lya harianon nga pamilya (mga tumuluo sa
Panahon sang Simbahan), nga mangin lya mga pinadala ukon
mga tinugyanan diri sa kalibutan. Ang imo kinabuhi may husto
kag pinakamaayo nga kahulugan kag katuyoan. Ang Ginoo
nagtugyan sa imo sang pagpaambit nga pagpasag-uli sang
buut sa dimatoohon nga kalibutan.

Karon ining tanan nga mga butang halin sa Dios,
nga nagpasag-uli sa aton sa lya kaugalingon
pinaagi kay Kristo, kag naghatag sa aton sang
pagpanghikot sang pagpasag-uli sang buut, nga
amo, nga ang Dios ara kay Kristo nga napasag-
uli sang kalibutan sa lya kaugalingon, nga wala
nag-isip sang ila mga paglapas sa ila, kag Siya
nakatugyan sa amon sang pulong sang pagpasag-
uli. (2 Mga Taga-Corinto 5:18-19)

Sa isa ka tion ikaw, amo man, subong isa ka ditumuluo mga
kaaway sang Dios (Mga Taga-Roma 5:10); apang ina nga pag-
ilinaway nakuha pinaagi sa paghalad kag pagpasakit ni Jesu-
Kristo. Karon ikaw anak na sang Dios kag hinigugma Niya; may
ara ka sang isa ka butang nga sa walay katapusan bililhon nga
isugid sa iban. Apang sa ano bala nga pamaagi mo ipahayag

ining kinahanglanon nga pahibalo?'’ Ang imo una nga tikang
amo ang maton-an ang mga panudlo sa Bibliya nga nagasaysay
kag nagapatin-aw sang paghalili nga kamatayon ni Kristo didto
sa krus.

MAUSISAON NGA MGA PANUDLO
SA BIBLIYA PARA SA PAGPANAKSI

Ang kada tawo sang katawhan ginbun-ag nga isa ka
makasasala kag nahamulag sa Dios. Ang katawhan bug-os
nga dimabaton sa Dios. Apang, sang si Jesu-Kristo namatay
didto sa krus, lya ginbayaran ang silot sang kamatayon nga
ginpatungud para sa tagsa ka makasasala. Ginhukman Siya
tungud sang mga sala sang bilog nga katawhan (1 Timoteo
4:10).

Sanglit ang tanan nagpakasala kag nawad-an
sang himaya sang Dios. (Mga Taga-Roma 3:23)

Kag Siya sa lya Kaugalingon nagdala sang aton
mga sala sa lya lawas didto sa krus, agud nga
basi mapatay kita sa sala kag magkinabuhi sa
pagkamatarong; tungud kay paagi sa lya mga
pilas nag-ayo kamo. (1 Pedro 2:24)

Subong ang nagaisahanong hingpit nga tawo nga nagakinabuhi,
ang lya paghalad bug-os nga mabaton sa Dios. Ang isa ka
bahin sina nga paghalad, sang paghalili nga trabaho amo ang
pagpasag-uli sang buut—ang pagkuha sang pag-ilinaway sa
tunga sang Dios kag tawo (Mga Taga-Efeso 2:12-16). Ang
pagpasag-uli sang buut amo ang trabaho ni Jesu-Kristo didto sa

15. Ang pagpahayag sang Ebanghelyo ara sa sulud sang Thieme, A Matter of Life and
Death.

krus nga nagakuha sang balabag sa tunga sang Dios kag sang
makasasala nga tawo pinaagi sa pagbaylo sang pag-ilinaway
sa paghidait (Mga Taga-Roma 5:11-15; 2 Mga Taga-Corinto
5:18-19). Tubtub nga si Jesu-Kristo nagpasag-uli sang tawo
sa Dios, ang tawo nahamulag pinaagi sa indi mabuntog nga
balabag.’ Ang balabag nasangkapan sang anum ka mga tisa:
ang sala (Mga Taga-Roma 3:23), ang silot sang sala (Mga Taga-
Roma 6:23a), lawasnon nga pagkabun-ag (Mga Taga-Efeso
2:1), tawhanong pagkamatarong (Isaias 64:6a), ang hingpit
nga pagkamatarong kag kinaiya sang Dios (Isaias 46:9b), kag
sang kahimtangan sang tawo kay Adan (1 Mga Taga-Corinto
15:22a). Bisan pa kon ano ka maayo ukon relihiyoso ang isa ka
tawo, indi gid siya makaagum sang kasarang agud makalusut
ukon makasaka sa sini nga balabag.

Agud nga klaro nga mapahayag ang kaluwasan, kinahanglan
mahangpan mo ang tukma nga mga panudlo sa Bibliya kon
sa ano bala ang balabag makuha paagi sa trabaho ni Jesu-
Kristo didto sa krus."” Pagpanubus kag ang Wala sing Dulonan
nga Pagpasag-uli sang Buut: Si Jesu-Kristo nagtubus sang
katawhan halin sa tiyanggihan sa ulipon sang sala (Mga Taga-
Roma 3:23-24), kag lya ginkuha ang palaligban sang sala para
sa tanan nga katawhan (Tito 2:11). Paglukmay: Ginlukmay ukon
ginpahamuut ni Jesu-Kristo ang kinahanglanon sang Amay
para sa pagkamatarong (Mga Taga-Roma 3:25; 1 Juan 2:2).
Para sadtong mga nagtoo sa lya, si Kristo nagpaangkon ukon
nagpasalig sang lya kaugalingong hingpit nga pagkamatarong
kag nagtubus sang kada tumuluo sa panan-aw sang Dios (Mga
Taga-Roma 4:3, 6-9). Kahimtangan kay Kristo: Niyan Siya
nagsagup sang kada tumuluo sa lya kaugalingon nga pamilya
(Mga Taga-Roma 8:16-17; Mga Taga-Efeso 1:4). Sa laktod, si

16. Thieme, The Barrier (2003).

17. Para sa pag-inisa-isa sa paghisayranay nahanungud sang pagpaangkon, kahimtangan
kay Kristo, paglukmay, pagpasag-uli sang buut, kag sang pagkatawo liwat sa kalag, Tan-
awa ang Thieme, The Barrier, mga Dugang sa Basahon A tubtub F

ANG INDI MABUNTOG NGA BALABAG

Kristo nagguba sang balabag.

Sa karon wala sing balabag nga mahimong magpugong sang
tawo sa pag-agum sang walay katapusan nga kaangtanan sa
Dios luwas sa iya kaugalingon nga panghunahuna sa kay Jesu-
Kristo. Kon may kasarang ka sa pagpahayag sang panudlo sa
Bibliya nahanungud sa pagpasag-uli sang buut, mahimong
may kasarang ka sa pagtama sang sayup nga panghunahuna
kag magapahayag ka sang igo nga pahibalo para sa tawo agud
maghimo sang pagbuut para ukon batok sa Manluluwas.

Ang kahimtangan sang sala kasami gingamit agud
mabalabagan ang mensahe sang grasya. Ang pipila ka mga
ebanghelista naghimo sang sayup nga hilisgutan nahanungud
sang sala. Ang sala indi gid hilisgutan sa pagpahayag sang
Ebanghelyo ukon sa pagbaton sang kaluwasan. Si Kristo amo
lamang ang hilisgutan. Kon ang kada isa sa kalibutan mag-untat
sang pagpakasala sa sini nga tion, wala sang bisan isa ka tawo
nga makapalapit sa langit. Ang katuyoan sa pagpanaksi indi
gid ang pagpauntat sang mga tawo sa pagpakasala—ina indi
gid matabo. Ang katuyoan amo ang pagpahayag sang isa ka
pamaagi agud maluwas: pagtoo lamang sa kay Kristo lamang.

Madamo ang nagapalayo sa pagtilipon para sa pagpahayag
sang Ebanghelyo nga may panghunahuna nga agud maluwas
kinahanglan ka magbiya sa malain nga pamatasan, magasugid
sa katawhan sang mga sala, magahalad sa katawhan, sang sa
mabinalatyagon nga pagpakita sang paghinulsol kag paghalad,
ukon magpakig-upod sa simbahan kag mangin masaku sa
mga buluhaton sang simbahan. Indi ikatingala nga ang iban
nga mga ditumuluo nahimong masupakon sa mensahe sang
Ebanghelyo!

May ara pirmi sang mga nagahunahuna nga kinahanglan
nila buligan ang Dios pinaagi sa pagdugang sang tawhanon
nga mga binuhatan sa kaluwasan—paghimo sa kay Kristo nga
Ginoo, magalakat sa pasilyo sa, magabatyag sang pagbasol
tungud sang mga sala, ang mabautisohan, ukon magahimo
sang pasalig. Apang ang Dios wala nagakinahanglan sang
bisan ano nga bulig! Siya mahimong magsangkap lamang sang
kaluwasan. Ang katukuran sang grasya wala nagakinahanglan
sang tawhanon nga pagbuylog. Sa pagkabulahan, ang mga
tawo naluwas bisan pa sang dako nga kabangdanan sa sayup
nga mga hilisgutan.

Agud nga mahimong klaro ang hilisgutan sa ditumuluo,
ginakinahanglan mapahayag mo nga si Ginoong Jesu-Kristo
amo ang naghimo sang tanan nga trabaho (Mga Taga-Efeso

2:8-9; Tito 3:5). Wala gid ang bisan sin-o nga makahimo para
sa kaluwasan kondi magtoo sa lya (Juan 1:12; Mga Binuhatan
16:31). Ang magtoo wala sang katungud; sa baylo inimagabaton
sang libre nga regalo. Amo ini ang pagpalansang sa krus sang
Ebanghelyo.

Ang pulong nga Ebanghelyo nagakahulugan “maayong
balita.” Samtang ini matuud kita tanan makasasala, ini indi
kabahin sang Ebanghelyo. Ang reklamo, “ang tanan nakasala
kag nawad-an sang himaya sang Dios” (Mga Taga-Roma
3:23), ang malain nga balita; ang hukum sobra ka malain: “ang
bayad sa sala amo ang kamatayon” (Mga Taga-Roma 6:23).
Ang maayong balita nagaumpisa sa kamatuuran nga si Kristo
namatay tungud sang aton mga sala. Siya naghalili sa aton
agud kita basi maluwas. Ano bala nga maayong balita sang
kaluwasan ang aton kinahanglan nga ihatag sa kalibutan?

“Ang bisan sin-o nga magtoo sa lya indi mamatay,
kondi may kinabuhi nga walay katapusan.” (Juan
3:16b)

Ano Bala ang Hunahuna Mo
Nahanungud sa Ditumuluo?

Sa pagpanaksi mahimong pamangkoton ka, “Paano
bala atong mga nagapuyo sa kamingawan ukon atong wala
gid nakabati sang Ebanghelyo?' Ini nga pamangkotanon
mahimong tungud sa pagkamausisaon lamang ukon sang
pagpaliko nga pamaagi agud sa pagtabon sang kahadlok sang
ditumuluo sang kamatayon kag sang wala sing katawhayan sa
hilisgutan sang iya nga sa walay katapusan nga dadangatan.
Samtang ang Bibliya nagatumud sang hilisgutan nahanungud

18. Thieme, Heathenism.

sang pagsalikway sa kamatuuran, dumduma nga ang imo
katungdanan amo ang pagpahayag kag pagsaysay sang
Ebanghelyo, indi nga maliso ang igtalupangud sa wala sing
pulus nga mga pamangkot. Apang, may mga tion nga ang
subong nga mga pagbalibad ukon mga pamangkot mahimong
magamit agud magpaathag sang Ebanghelyo. Ari ang mga
nagkalainlain nga mga paagi sa pagbulig agud masulbar liwat
ang papakut-pakot sang ditumuluo.

SIN-O BALAANG MGA DITUMULUO?

Ang ditumuluo amo ang mga ditumuluo indi tungud kay
wala gid sila nakabati sang Ebanghelyo kondi tungud kay sila
nagsalikway sang kamatuuran (Mga Taga-Roma 1:18-32). Ang
ditumuluo amo ang bisan sin-o nga wala nagatoo kay Kristo.
Ang Dios naghimo sang kamatuuran nga matin-aw indi lamang
pinaagi sa sinulat kag sa nahambal nga pulong, kondi pinaagi
man sa tanlag (Mga Taga-Roma 1:19) kag sa kinaiyahan ((Mga
Taga-Roma 1:20). Ang kalibutan nagapahayag sang plano kag
kaanyag nga malayo kaayo sa kon ano ang kahigayonan nga
mahimo sang kinaiyahan. Kag ara sa kada isa sa aton nga amo
ang hunahuna sang talaksan sang pagkamatarong nga indi
naton maagum.

Tungud nga ang pagkahibalo nahanungud sa
Dios hayag sa ila; kay ang Dios naghimo sini nga
hayag sa ila. Tungud kay halin sa pagsugod sang
pagtuga sang kalibutan ang lya indi makita nga
mga kinaiya, ang lya walay katapusan nga gahum
kag pagkadios, nakita sang maathag, nahangpan
pinaagi sa kon ano nga butang ang ginhimo, agud
nga wala sila sing balibad. (Mga Taga-Roma 1:19-
20)

Ang pagpatuman sang aton pagkawala sing pulus kon ipaanggid
sa hingpit nga gahum kag sa pagkamatarong sang Manunuga
sang kalibutan amo ang punto sang pagkatalupangud sang
Dios.

ANG PAGKAHIBALO SA DIOS

Sa madali kag madugay, ang kasami nga sakup sang
katawhan mangin sigurado ukon madumilion kag nagasupak
sa Dios. Ini amo ang punto sang pagkahibalo sa Dios. Dapat
nga ang bisan sin-o magapangita sang kamatuuran kag
magahandum sang kaangtanan sa Dios, Siya nagsaad nga
magsangkap sang pahibalo kag sang higayon agud makapamati
sang Ebanghelyo (Juan 7:17). Kon ang isa ka tawo madumilion
sa pagkahibalo sa Dios, niyan ang Dios wala nagakinahanglan
nga magsangkap sang dugang nga pahibalo. Apang sa bisan
ano nga tion sa panahon sang kinabuhi sang isa ka tawo dapat
nga siya babayi man o lalaki magahandum sang kamatuuran,
ina nga tawo mangin bukas kag maladlad sa mensahe sang
Ebanghelyo.

Ang isa ka sakup sang katawhan nga namatay sa wala
pa makalambot sa pagkahibalo sa Dios, ukon sa idad nga
nakahibalo na kag nakahangup na sang Ebanghelyo, naluwas
na pinaagi sa grasya. Ang mga lapsag, mga gagmay pa nga
mga bata, ukon ang sobra ka baldado nga panghunahuna
sa dayondayon naluwas na kag pakadto sa langit tungud kay
kulang sila sang pangisip agud malambot ang pagkahibalo
sa Dios kag indi manabat para sa ila mga pagbuut (2 Samuel
12:18-23). Ang iban “wala na gid sang pamalibad.”

ANG KINAIYA SANG DIOS
NAGAPASALIG SANG EBANGHELYO
UKON MAAYONG BALITA

Ang Dios gugma.’ Ang gugma sang Dios amo ang hingpit
nga putling kaayo kag pagkamaloloy-on sang lya panghunahuna
sa diin amo ang kabangdanan sang tanan nga paghulag sang
Dios padulong sa katawhan. Ang walay katapusan nga gugma
sang Dios nagasangkap sang kasulbaran sa palaligban sang
sala sang tawo pinaagi sa ginhimo ni Jesu-Kristo didto sa krus.
Ang lya gugma para sa katawhan ginpadayag sa kada bahin
sang lya plano sa grasya, halin sa wala sing kapareho nga
regalo sang lya Anak (Juan 3:16; Mga Taga-Roma 5:8) sa punto
sang kaluwasan, halin sa tanan nga kasangkapan samtang diri
pa sa kalibutan padulong sa walay untat nga mga pakamaayo
sa walay katapusan.

Subong Hari sang kalibutan, ang Dios nagaangkon sang
hingpit nga kabubut-on kag awtoridad. Kon nahanungud sa
katawhan, “Ang Ginoo . . . wala nagahandum nga ang bisan
sin-o mamatay” (2 Pedro 3:9); Nagahandum Siya nga ang kada
tawo maluwas (1 Timoteo 2:4). Nagasangkap Siya sang higayon
sa kada sakup sang katawhan nga maluwas kag magapasalig
nga ang Ebanghelyo mapaambit.

Ano bala ang nagapahimo sang harianon nga kabubut-on
sang Dios nga mapatuman ang nahanungud sa kaluwasan?
Ang Dios nagsugo nga ang kabubut-on sang tawo kag ang
pagmando sang Dios nga mangin pareho nga ara sa kasaysayan
sang katawhan. Apang, ang Dios indi gid manghilabot sa

19. Ang kinaiya nga may kaangtanan sa Dios nasakupan sining mga hiyas ukon kinaiya
sang Dios, gugma, labaw nga kamandoan, pagkamatarong, katarungan, kinabuhi nga
walay katapusan, pagkahibalo sa tanan, pagkamakagagahum, pagkaara sa bisan diin,
pagkawala sing pagbaylo, kag kamatuuran. Tan-awa ang Thieme, The Trinity (2003).

kabubut-on sang tawo.?° Ang tawo sarang makapahayag sang
iya kabubut-on pinaagi sa pagbaton ukon pagsalikway sa
kasangkapan sang grasya sang Manluluwas. Ang tanyag sang
Dios nahanungud sa kaluwasan libre; batonon man ang lya
regalo ukon indi nahasuno ini sa kabubut-on sang tawo.

Ang Dios hingpit nga pagkamatarong kag hukum ukon
katarungan. Ang mga talaksan sang Dios hingpit kag Siya hingpit
nga patas sa tanan Niya nga pakig-atubang sa katawhan, sa
lya nga pagsaway kag pagpahamtang sang silot sa katawhan
(Mga Taga-Roma 3:23; 6:23a) sa lya pagsangkap sang plano
sang grasya (Mga Taga-Roma 6:23b).

Tungud kay ang Dios amo ang kinabuhinga walay katapusan,
Ang lya kinaiya nagapadayon sa walay katapusan. Dugang pa,
ginahatag Niya ang lya kinabuhi nga walay katapusan sa tanan
nga magtoo kay Ginoong Jesu-Kristo. Atong mga nagasalikway
sang kasangkapan sang lya gugma nagapili sang walay
katapusan nga silot (Juan 3:18; Mga Binuhatan 13:46).

Pinaagi sa lya nga pagkahibalo sang tanan, pagkaara bisan
diin, kag pagkamakagagahum ang magrasyahon nga tanyag
sang Dios nahanungud sa kaluwasan ginpalambot sa kada
sakup sang katawhan walay sapayan sang lugar, pagkapain,
mga panghitabo, ukon mga balabag tungud sang hinambalan.
Hingpit Siya nga nakahibalo kon sin-o ang nagapangita kag
wala nagapangita sang kaluwasan; Nakahibalo Siya kon
paano kag kon diin sila mahimong malambot sang Ebanghelyo.
Makasarang Siya sa pagtuman sang kaluwasan para sa tanan
nga gusto maluwas.

Ang pagkawalay pagbaylo sang Dios nagapasalig sang lya
plano sang kaluwasan indi gid magbaylo. Ang lya halad indi gid

20. Ang madamo nga mga panghitabo nga natabo mga sangputanan sang kabubut-on
sang anghel ukon tawo nga nagahulag batok sa mga handum sang Dios. Bisan ang Dios
nagpahayag nga ang kabubut-on sang tawo kinahanglan maggiho. Gani ginhimo Niya ang
aton kabubut-on nga matuuron nga hilway. Tan-awa ang Thieme, Divine Guiddance (1999),
17.

mabawi tubtub nga ang tawo nagakinabuhi diri sa kalibutan.

Ang kamatuuran sang Dios nagapasalig sang kamatuuran
sang lya Pulong kag mga saad. Indi gid Siya magbiya sa lya
pulong. Ang Dios matinuuron sa kon ano ang lya ginsiling, amo
ini ang magrasyahong tanyag sang kaluwasan sa isa ka bahin,
ukon ang una nga pagpahibalo sang silot sa paihak nga bahin.
Halin sa kaliwatan padulong sa kaliwatan, ang plano sang Dios
nahanungud sa kaluwasan nagalakip sang kada tawo halin sa
bugnaw kaayo nga basura padulong sa mainit-init nga lugar.
Kon ang tawo magapili nga indi maluwas, ini iya na kaugalingon
nga sayup—indi gid sala sang Dios. Ang Dios nagatahod kag
nagahatag bili sa lya Pulong.

ANG PANUDLO SA BIBLIYA NAHANUNGUD
SA WALAY DULONAN NGA PAGPAMAYAD

Si Jesu-Kristo amo ang Manluluwas sang tanan nga
nagakahulugan Siya namatay didto sa krus para sa tanan nga
katawhan. Ang unang Juan nagasiling

Kag Siya amo ang magpasag-uli sang buut tungud
sang aton mga sala, kag indi lamang tungud sa
aton kondi tungud man sa mga sala sang bug-os
nga kalibutan. (1 Juan 2:2)

Klaro nga ang kasulbaran sang palaligban sang katawhan
nahanungud sa bilog nga kalibutan: Ang tanan nga tawo sarang
maluwas, apang ang iban magasalikway kay Jesu-Kristo kag
magbalibad sa pagbaton sang kinabuhi nga walay katapusan.
Ang indi Kristohanon mga indi Kristohanon indi tungud kay
nagkinabuhi sila sa daan nga kahimtangan, ukon sa sobra ka
makalolooy nga makasasala agud maluwas, kondi tungud kay
wala sila nagtoo kay Jesu-Kristo.

ANG PAGHUKUM SANG DIOS

Ang gamay nga kaalam para sa pagpanaksi kinahanglan
magalakip man sang paghukum sang tawhanon nga kaayo
didto sa Katapusan nga Paghukum nga mahitabo sa katapusan
sang panahon. Sang si Jesu-Kristo namatay didto sa krus,
ginhukman Siya tungud sa mga sala sang bilog nga kalibutan.
Sa makaisa nga ginbayaran Niya ang silot tungud sang sala,
Ini nauntat nga mangin hilisgutan sa kaluwasan. Sa amo man
nga tion, si Kristo nagsalikway sang tawhanon nga kaayo—ang
kahago sang tawo agud makaagum sang pag-uyon sang Dios
pinaagi sa iya kaugalingon nga maayong mga binuhatan (Mga
Taga-Efeso 2:8-9).

Busa, ang labing dako nga hilisgutan sa kaluwasan amo
ang ginhimo ni Jesu-Kristo didto sa krus subong nga nagbatok
sa tawhanon nga mga binuhatan. Ang tanan nga nagasalig sa
ila kaugalingong maayong binuhatan agud makasulud sa langit
mangin maakigon kag sa walay katapusan nga mapaslawan;
wala sing lugar ang pinangabudlayan sang tawo sa plano sang
Dios nahanungud sa kaluwasan (Tito 3:5). Indi gid mahitabo
nga mahamuut ang Dios sa pinakamaayo nga paninguha sang
tawo. Ang Katapusan nga Paghukum amo ang panahon kag
lugar sang Dios para sa kinatapusan nga hukum nahanungud
sa wala sing pulus nga paninguha sang tawo agud makalambot
sa langit pinaagi sa iya kaugalingon nga kaayo.

Kag nakita ko ang dakong maputi nga trono kag
Siya nga nagalingkod sini, nga kon kay sin-o
atubangan ang duta kag langit nagpalagyo, kag
wala sing makita nga lugar para sa ila. (Bugna
20:11)

Hunahunaa ang aton Ginoo nga nagalingkod sa lya trono,
ang bangko sang hingpit nga katarungan (Juan 5:22). Sa

atubangan Niya amo ang tanan nga mga ditumuluo sang
katawhan. Wala sang mga tumuluo didto sa Katapusan nga
Paghukum tungud kay “busa wala na karon sing silot sa mga
ara kay Kristo Jesus” (Mga Taga-Roma 8:1). Kon nabaton mo
na si Kristo subong imo Manluluwas, nakalingkawas ka na sa
Katapusan nga Paghukum.

Kag nakita ko ang mga patay, ang dalagko kag
magamay, nga nagatindog sa atubangan sang
trono, kag ang mga libro ginbuklad. Kag isa pa
ka libro ang ginbuklad, nga amo ang libro sang
kinabuhi; kag ang mga patay ginhukman tungud
sa mga butang sa diin nasulat sa mga libro, suno
sa ila mga binuhatan.” (Bugna 20:12)

Ang duha ka mga bahin sang libro ginatipigan para sa
Katapusan nga Paghukum. Ang una amo ang Libro sang
kinabuhi sa diin nasulat ang mga pangalan sang kada isa nga sa
kinaugalingon nga nagbaton kay Kristo subong Manluluwas. Sa
ginsuguran ang tanan nga mga sakup sang katawhan nasulat
ang pangalan sa Libro sang Kinabuhi. Apang sa tion nga ang
tawo mapatay nga wala nagtoo kay Jesu-Kristo, ang iya ngalan
ginpanas sa Libro sang Kinabuhi (Bugna 3:5; 20:15). lkaduha,
ang Libro sang Mga Binuhatan may sulud nga mga pangalan
sang tanan nga mga ditumuluo kag sang nasulat nga kada
maayong binuhatan ngaila nahimo. Sang ang tawo nagsalikway
kay Kristo subong Manluluwas, subong sangputanan siya
nagasiling, “Makatindog ako iya sa kaugalingon ko nga maayong
mga binuhatan; Wala ako nagakinahanglan kay Kristo!” Ang
binuhatan sang tawo batok sa binuhatan sang Dios! Ang kusog-
sang-unud nga mga binuhatan batok sa hingpit nga binuhatan
ni Kristo—nagatinguha sang kaluwasan pinaagi sa maayong
mga binuhatan batok sa kaluwasan pinaagi sa grasya!

Kag ginhatag sang dagat ang mga patay nga yara

sa iya, ginhatag sang Kamatayon kag Hades ang
mga patay nga yara sa ila, kag ginhukman ang
kada isa sa ila [mga ditumuluo] suno sa iya mga
binuhatan. (Bugna 20:13)

Didto sa Katapusan nga Paghukum, ang tagsa ka tawo
nga magatindog sa bangko sang hukmanan ara didto tungud
sang dipagtoo. Ang paghukum sang “ila mga binuhatan”
nagapahayag nga ang tawhanong kaayo indi mabaton para sa
kaluwasan. Ang mga ditumuluo niyan angay lamang nga mag-
antos sang sa walay katapusan nga silot.

“‘Ang nagtoo sa lya wala ginahukman; ang wala
nagatoo nahukman na, tungud kay wala siya
nagtoo sa ngalan sang bugtong nga [natawo nga
talagsahon] Anak sang Dos.” (Juan 3:18)

Ang nagatoo sa Anak may kinabuhi nga walay
katapusan; apang ang wala nagatuman [nagatoo]
sa Anak indi makakita sang kinabuhi, kondi ang
kaakig sang Dios nagapabilin sa iya. (Juan 3:36)

Ang Sala Indi amo ang Hilisgutan

Ang sala indi katukuran sang Katapusan nga Paghukum—sa
pagkamatuud, ang sala indi man gani masambit. Ang katukuran
sang kada reklamo amo ang maayong mga binuhatan. Bisan
ano ka damo ang maayong binuhatan nga ginhimo sang mga
ditumuluo, ini tanan igadugang lamang sa tawhanon nga
pagkamatarong. Ang dihingpit nga pagkamatarong sang tawo
indi makapakig-upod sa hingpit nga pagkamatarong sang Dios.

Kay kami tanan nangin subong sang isa nga
dimatinlo,

kag ang tanan namon nga pagkamatarong subong
sang panapton nga nadagtaan.
(Isaias 64:6a)

Ginluwas Niya kita indi bangud sa mga buhat
nga aton ginhimo sa pagkamatarong, kondi suno
sa gahum sang lya kalooy [grasya], pinaagi sa
paghugas sang bag-ong pagkatawo kag pagbag-o
pinaagi sa Balaan Espiritu. (Tito 3:5)

Ang bugtong nga pamaagi agud mabaton ang pagkamatarong
sang Dios amo ang magtoo kay Ginoong Jesu-Kristo (1 Mga
Taga-Corinto 1:30).

Ang hingpit nga halimbawa sang ginpaninguha nga
kaluwasan pinaagi sa mga binuhatan makit-an sa Mga Taga-
Roma 9. Ini nga dalanon amo ang reklamo batok sa mga
Hudiyo sang Daan ng Katipan nga napaslawan sa pagkilala
sang matuud nga katuyoan sang Kasugoan ni Moises.?’

Niyan ano bala ang isiling ta? Nga ang mga
Hentil nga wala magsunud sa pagkamatarong
nakaagum sang pagkamatarong, bisan pa ang
pagkamatarong, sa diin pinaagi sa pagtoo. (Mga
Taga-Roma 9:30)

Madamo nga mga ginatos ka mga linibo ka mga Hentil ang mga
naluwas sa panahon sang Daan nga Katipan nga wala sang
pagpabutyag sa Israel ukon kalaam sang Kasugoan ni Moises.

Apang ang lIsrael, nga nagasunud sa kasugoan
sang pagkamatarong, wala makadangat sa

21. Thieme, The Divine Outline of History, 56-57.

pagtuman sina nga kasugoan. Ngaa bala? Tungud
kay wala nila pagpangitaa ini [pagkamatarong]
pinaagi sa pagtoo, kondi nga daw pinaagi ini sa
mga buhat. Nasandad sila sa bato nga kasandaran
[Jesus], subong sang nasulat na,

“TALUPANGDI, NAGABUTANG AKO SA SION SING
BATO NGA KASANDARAN KAG SANG BATO
SANG PAGPANGHALIT,

KAG ANG NAGATOO SA IYA [JESU-KRISTO] INDI
PAGPAKAHUY-AN.” (Mga Taga Roma 9:31-33)

Ano bala ang kabangdanan sang mga Hudiyo agud masandad
amo ang ila pagpangabudlay agud maluwas pinaagi sa ila
maayong mga binuhatan—apang ang ila maayong mga
binuhatan nagsilot sa ila. Nakadangat sila sa tawhanong
pagkamatarong nga nakatukod sa Kasugoan.

Inimanubolamangngapaglarawankonngaaang mgaHudiyo
nga may sa Daan nga Kasulatan nga mga Balaan Kasulatan
kag nakahibalo sang Kasugoan ni Moises pagahukman sa
Katapusan nga Paghukum. Ginpili nila nga magamit sa indi
husto ang Kasugoan kag nagsalig sa ila kaugalingong maayong
mga binuhatan kaysa binuhatan ni Ginoong Jesu-Kristo. Ang
tawhanong maayong mga binuhatan indi gid bisan kasan-o
nagakaigo agud magpahamuut sa Dios ukon makatupong sa
pagpangluwas nga binuhatan ni Kristo didto sa krus.

Ang tagsa ka sakup sang katawhan sa ulihi nagahimo sang
pagpili nga magbaton sang binuhatan ni Jesu-Kristo para sa iya
kaayohan, ukon sa pagsalikway sini. Si Kristo namatay tungud
sa mga sala sang kalibutan, gani ang sala indi hilisgutan! Ang
hilisgutan amo nga: “Ano bala ang hunahuna mo nahanungud
kay Kristo?” Kon isalikway mo Siya, nagatindog ka sa imo
kaugalingong maayong mga binuhatan, subong sang wala
nagatoo nga mga Hudiyo sang Daan nga Kasulatan.

Ina ang nagadala liwat sa aton sa Bugna 20.

Kag ang kamatayon kag Hades gintagbung salinaw
nga kalayo. Ini amo ang ikaduhang kamatayon,
ang linaw nga kalayo. Kag kon ang bisan sin-o
nga wala makita ang iya ngalan nga nasulat sa
libro sang kinabuhi, siya gintagbung sa linaw nga
kalayo. (Bugna 20:14-15)

Sanglit nga si Jesu-Kristo nagbayad sa silot tungud sang mga
sala sang bilog nga kalibutan, Ang Dios indi makahimo kag
indi gid makahimo nga sukmaan ang katawhan tungud sang
kaugalingon ngamgasala. Busa, angbugtong ngakabangdanan
sang Dios nga silotan ang bisan sin-o nga sakup sang katawhan
amo ang pagsalikway sang lya kasulbaran—si Ginoong Jesu-
Kristo. Kon nahangpan mo ini nga panghunahuna, niyan sa
imo kaugalingon nga mga pulong kag pinaagi sa gahum sang
Balaan Espiritu maipahayag mo na sang matin-aw ang tanan
nga kinahanglanon kaayo nga mga hilisgutan sang “maayong
balita” ni Jesu-Kristo.

MADALAG-ON NGA PAGPANAKSI

Ang madalag-on nga pagpanaksi nagakinahanglan sang
paghangup sang madamo nga mga palatukuran. Apang
madamo nga mga Kristohanon ang nagpabaya sa sini nga mga
palatukuran kag ang mga may kaangtanan sa mga panudlo
sa Bibliya. Subong sangputanan, ang pagkamadalag-on sa
pagpanaksi kasami nahimo sa sayup nga pamaagi sa mga
tawo nga ginpalapitan sang isa ka tumuluo sina nga adlaw ukon
sina nga simana. Wala gid sang maidugang pa sa kamatuuran.
Ang pagpanaksi wala nagakinahanglan sang pagkamaayo
magbaligya. Ang pagpanaksi amo ang katumanan sang mando
sang Dios sa diin ang bahin sang tumuluo ikaduha lang sa
Balaan Espiritu. Ini nagadala sa aton sa una nga palatukuran.

Ang Makagalahum nga Pagdumala sa Pagpanaksi

“‘Kag Siya [Balaan Espiritu] kon Siya mag-abot,
magapatalupangud [papatihon] ang kalibutan
nahanungud sa sala, kag sa pagkamatarong, kag
sa paghukum; nahanungud sa sala, tungud kay
wala sila magtoo sa Akon [Jesu-Kristo].” (Juan
16:8-9)

Sa sini nga mga pulong, si Jesus nagtagna sang pag-abot
sang Balaan Espiritu saadlaw sang Pentekostes (Mga Binuhatan
2:1-4), subong man ang lya mahaylohon nga pagpangalagad
sa Kalibutan nahanungud sa “sala, kag pagkamatarong, kag
paghukum.”

Ang iban nga mga mensahe sa pagpaambit sang ebanghelyo
nagapamahog sa tigpalamati sang mga lima ukon anum ka
dayag nga mga sala sa diin maathag nga malain kaayo kag
makalilisang. Pirmi, sa subong nga mga wali magatapos nga
ini dapat ang mga klase sang mga sala sa diin ang Balaan
Espiritu nagasilot sang katawhan. Apang ini indi nagasunud
sa pakigbais sang Juan 16:8-9. Talupangda nga si Jesu-Kristo
naghambal sang sala sa isa lamang. Kon ang Balaan Espiritu
magpakigbais sa sala, ini sigurado nga isa ka sala: “tungud kay
wala sila nagatoo sa Akon.” Sa pagpakigsabot sa ditumuluo,
ang Balaan Espiritu nagpatalupangud sang indi mapasaylo nga
sala—ang sala sa pagsalikway kay Ginoong Jesu-Kristo.

Ngaa bala nga kinahanglan gid sang Dios Balaan Espiritu
nga mangamut sa dako kaayo nga katungdanan sa pagpanaksi
tungud kay Kristo? Ang sabat makit-an sa 1 Mga Taga-Corinto.

Apang ang indi espirituhanon [ditumuluo] indi
magbaton sang mga butang sang Espiritu sang
Dios, tungud kay ini mga kabuangan sa iya, kag
indi siya makahangup sa ila [ang Ebanghelyo kag

panudlo sa Bibliya], tungud kay nagtalupangud sila
sa espirituhanon nga bagay [sa ginhalinan sang
tawhanon nga espiritu]. (1 Mga Taga-Corinto 2:14)

Ang ditumuluo lain kay sa tumuluo. Ang tagsa ka tawo
nabun-ag sa sini nga kalibutan nga nagaangkon sang lawas
kag kalag. Apang bisan pa sina, wala gid bisan isa nga nabun-
ag nga may tawhanon nga espiritu. Ang tawhanon nga espiritu
maangkon lamang sa tion sang pagkatawo liwat sa kalag.

Ang unang Mga Taga-Corinto 2:14 nagapaathag nga ang
espirituhanong katingalahan nga butang—ang Ebanhelyo kag
ang panudlo sa Bibliya—indi gid mahangpan kon wala ang
tawhanong espiritu. Niyan, sa ano nga pamaagi bala, ang
Ebaghelyo bisan man lang makasulud sa kalag sang “indi
espirituhanon” nga tawo? Ang Balaan Espiritu magahulag sa
bahin sang tawhanong espiritu agud maghimo sang Ebanghelyo
nga mahangpan sang ditumuluo. Ang ditumuluo kinahanglan
maggamit sang kabubut-on agud ipahayag sa tago lamang
didto sa Dios nga Amay sang pagtoo kay Kristo.

Bisan ang solo nga kinahanglanon sang ditumuluo amo ang
pagtoo, ini indi makatuman sang kaluwasan. Ginakinahanglan
nga ang Balaan Espiritu magkuha sang imo pagtoo kag himoon
ini nga madalag-on para sa kaluwasan. Sa makaisa nga ang isa
ka tawo magtoo kay Kristo subong Manluluwas, siya makabaton
sang iya kaugalingong tawhanong espiritu, subong man sang
dumalayon nga pagpuyo sang Balaan Espiritu. Sa karon ang
tumuluo may kasarang na sa pagtoon kag pag-hangup sang
mga nagkalainlain nga mga pagtolon-an sa Ebanghelyo kag
sang bilog nga bahin sang espirituhanon ukon sa pagtolon-an
nga pahibalo. Ang Balaan Espiritu amo ang makagalahum nga
pagdumala sa pagpanaksi.

Ang nagasunud nga dibuho “Z” nagahulagway sang
kinahanglanon kaayo nga bahin sa pagsangkap sang aton
kaluwasan.

Siguro nga kabubut-on

Balaan Espiritu
Nagahulag
subong
Tawhanong
Espiritu

Ebanghelyo

Pagkatawo Liwat:
Pagtuga sang
Tawhanong
Espiritu

Kalag

Siguro nga kabubut-on

ANG PAMAAGI SANG PAGKATAWO LIWAT

Ang Armas sang Pagpanaksi

Tungud kay wala ko ginakahuya ang ebanghelyo,
tungud kay ini amo ang gahum sang Dios para sa
kaluwasan sa tagsatagsa nga magtoo, sa Hudiyo
sing una kag sa Griyego man [Hentil]. (Mga Taga-
Roma 1:16)

Tungud kay ang pulong sang krus kabuangan
sa atong mga nagakawala, apang sa aton nga
naluwas ini amo ang gahum sang Dios. (1 Mga

Taga-Corinto 1:18)

Ang Pulong sang Dios amo ang imo gamhanan nga armas
sang pagpanaksi. Ini wala nagakahulugan nga may dulonan
ang gamit mo sang Balaan nga Kasulatan. Kinahanglan mo
ipahayag ang pagpahibalo sang Ebanghelyo halin sa katukuran
sang kasayuran sang imo kalag. Apang pinaagi sa paggamit
sang mga bersikulo nahanungud sa Ebanghelyo nakahibalo
ka nga, ang Balaan Espiritu amo ang nagahimo sang trabaho
pinaagi sa paggamit sang Pulong sang Dios agud makasulud sa
kalag sang ditumuluo. Ang tukma nga Balaan nga Kasulatan—
ang kamatuuran sang Dios—nagalusut kon wala na gid sing
iban nga magtrabaho.

Bisan sin-o nga Kristohanon nga nagapanaksi kinahanglan
magtoo nga ang Pulong sang Dios may gahum agud malambot
ang ditumuluo. Bisan pa, sadto anay kita mga ditumuluo nga
nakakita sang gahum sa Pulong sang Dios sa aton mismo nga
kinabubhi.

Kay ang pulong sang Dios buhi kag mapagsik
[gamhanan] kag matalum pa kay sa bisan ano
nga espada nga duha sing sulab, kag nagalapus
tubtub sa nautlan sing kalag kag espiritu, sing mga
lutalutahan kag utuk, kag nagahantup sang mga
hunahuna kag mga tinutuyo sang tagiposoon.
(Mga Hebreo 4:12)

Naangkon mo ang pasalig sang Dios nga ang lya Pulong indi gid
magabalik nga wala sang mga bunga kondi mangin madalag-
on kag magtuman sang lya kabubut-on (Isaias 55:11). Ini
maalam, apang, sa pagpanaksi agud makalikaw sa pagbinaisay
ukon dipaghinangpanay nahanungud sa kon ang Bibliya sa
pagkamatuud Pulong sang Dios. Para sa panghunahuna sang
mga ditumuluo, ang Bibliya indi mahimo nga Pulong sang Dios.

Apang kinahanglan mo gamiton ang Bibliya bisan pa kon ano
ang pagahunahunaon sang ditumuluo. Kinahanglan mo nga
mabanabana ang Pulong sang Dios nga mapagsik “ang gahum
sang Dios para sa kaluwasan” (Mga Taga-Roma 1:16). Ang imo
wala sing kahadlok kag sigurado nga paggamit sang Balaan
nga Kasulatan magapat-od sang madalag-on nga pagpanaksi
para kay Jesu-Kristo.

Kabangdanan para sa Pagpanaksi

Isa sa mga kabangdanan nga nagapabilin kita sa sini nga
kalibutan pagkatapos sang kaluwasan amo ang magpanaksi
para kay Ginoong Jesu-Kristo. Ini nga palatukuran ginpahayag
sa sining duha sa Daan kag Bag-ong mga Katipan.

Siya nga maalam nagapangdaog sang mga kalag.
(Mga Hulubaton 11:30b)

Magabaton kamo sang gahum kon ang Balaan
Espiritu magaabot sa inyo; kag mangin mga saksi
Ko kamo. (Mga Binuhatan 1:8a)

Busa, kami mga pinadala tungud kay Kristo (2 Mga
Taga-Corinto 5:20a)

Bisan nga magpanaksi ka pinaagi sa halimbawa kag sa
mabakod kag kasami malain nga bunga sang imo kinabuhi didto
sa mga ditumuluo sa imo nga palibot, ukon pinaagi sa higayon
nga makasugid sang Ebanghelyo “pinaagi sa mga pulong sang
imo mga bibig,” ukon ining duha, ang imo kabangdanan sa
pagpanaksi amo ang pinakadako nga kinahanglanon. Ang imo
bala nga panghunahuna nagsibo sang sa kay Pablo sa Libro
sang Mga Taga-Roma?

May mga katungdanan ako sa mga Griyego kag sa
mga barbbaro, sa sining duha sa maalam kag sa
buangbuang. Gani, sa akon bahin, matinguhuaon
[andam] ako nga magwali sang ebanghelyo sa inyo
man nga ara sa Roma. Kay wala ko ginakahuya
ang ebanghelyo. (Mga Taga-Roma 1:14-16a)

“Sa idalum ako sang katungdanan” Subong mga tumuluo ni
Ginoong Jesu-Kristo, ginasugo kita nga magsugid nahanungud
sa aton Manluluwas. May ara kita maayo kaayo nga panublion:
ang kaugalingon nga kaangtanan sa Dios pinaagi sa pagtoo
kay Jesu-Kristo, kapatawaran sang sala, kinabuhi nga walay
katapusan, dugang pa ang tagsa ka mga espirituhanon
nga pakamaayo nga nagadamo subong sangputanan sang
kaluwasan. Sa ano bala nga pamaagi ang iban makahibalo
ukon makabaton sini nga panublion kon indi ta pagtumanon
ang aton katungdanan kag sugiran sila nahanungud sini (Mga
Taga-Roma 10:14-15)?

“Matinguhaon [andam] ako” Ang pagkaandam amo ang
aton pangadam kag, subong bunga, ang aton kabangdanan.
Kinahanglan ta ton-an sang husto ang mausisa kag dalagko
nga kaalam sang pagtolon-an sa pagpanaksi kag ipahayag ang
tukma nga pahibalo sa ditumuluo. Apang ang kinahanglanon
kaayo, amo nga kinahanglan mapun-an ta sang Balaan Espiritu
pinaagi sa paggamit sang 1 Juan 1:9, ang hanas nga pamaagi
sang panumbalik.?? Kon ang sa ibabaw nga mga kahimtangan
masugata kita makasiling “Matinguhaon ako”!

22. Angpanumbalik amo ang kasangkapan sang grasya para sa unudnon nga tumuluo agud
makabawi sa pagpuno sang Balaan Espiritu pinaagi sa paghinganlan sang kaugalingong
mga sala sat ago lamang didto sa Dios nga Amay. Ang pamaagi sang pagpabalik sang
pagpakig-upod sang tumuluo sa Dios agud makabalik sa espirituhanon nga kinabuhi (1
Juan 1:9). Ang hanas nga pamaagi sang panumbalik amo ang palaagihan sa pagbalik sa
pagpuno sang Espiritu pagkatapos makasala. Tan-awa ang Thieme, Rebound and Keep
Moving!

“‘Wala ko ginakahuya” Paano bala ang bisan sin-o nga
magkahuya nahanungud sa Isa nga amo ang nagluwas sa
ila sa walay katapusan? Apang indi maisip nga mga tawo ang
mga nahuya sa pagmitlang sang Ginoo ukon sa pagpahayag
sang Ebanghelyo. Ang pagkahuya wala na kon ipaanggid
sa kahadlok nga mayamuhat ukon kahadlok nahanungud sa
maagum nga kapaslawan pinaagi sa pagkawalay kahibalo
sa panudlo sa Bibliya. Kon wala ta ginahimo ang pagtoon sa
panudlo sa Bibliya nga dapat unahon sa aton kinabuhi, malibog
ta sang aton mga dapat unahon kag madula sa palanan-awon
nahanungud sa kinahanglanon sa pagpanaksi.

Madamo nga mga Kristohanon ang indi makaantos sa
kabug-aton nga kaupod sang pagpanaksi. Madali mahadlok,
nagasugid sila sang gamay lang sa bisan sin-o nahanungud
sa pamaagi sang kaluwasan. Apang, ang mga kabug-aton indi
makapugong kay apostol Pablo. Ang Tesalonica isa ka malapad
nga pungsod sa karaan nga kalibutan. Kag ang mga linibo
ka mga pumuluyo sini bukas sa Ebanghelyo. Sa iya ikaduha
nga pagpanglakaton bilang misyonero si Pablo nagbiyahe sa
kalabaon sa Dalan sang Egnatia—isa sa mga bantugan nga
karsada sang sinauna—kag sa pihak sang Asia Minor (ang lugar
nga karon ginatawag nga Turkey). Sa pag-abot sang apostol
sa Filipos nakasugata sing malain nga mga kahimtangan
kag kaugalingon nga pag-antos, apang nagpadayon siya
sa pagpaambit sang Ebanghelyo. Naghalin siya sa Filipos
kag nag-abot sa Tesalonica, sa diin ang Ginoo naghatag sa
iya sang damo kaayo nga mga kalag (Mga Binuhatan 17:1-
4; 1 Mga Taga-Tesalonica; cf. 2 Mga Taga-Tesalonica). Ang
kaugalingon nga pagpaninguha ni Pablo kag ang madamoan
nga pagpaambit sang Ebanghelyo nagatanyag sang maayo
kaayo nga bibliyanhong sulundan para sa imo pagpanaksi (1
Mga Taga-Tesalonica 2).

Mangin Mangingisda sang Mga Tawo

Kay kamo sa inyo mga kaugalingon nakahibalo,
nga ang amon pag-abot sa inyo indi walay pulus.
(1 Mga Taga-Tesalonica 2:1)

‘Ang amon pag-abot sa inyo” nagakahulugan sang
pagpakigkita. Ang pagpakigkita nagapahangup sang
pagpalapit kag pagpahayag. Indi ka makapanaksi kon wala
sing pagpakigkita.

Ang aton Ginoo mismo sa lya Kaugalingon naghinganlan
sang hingpit nga paanggid-anggid sa paghimo sing pagpakigkita
sa pagpanaksi sang Siya nagsiling,

“Sunud sa Akon, kag himoon Ko kamo nga mga
mangingisda sang mga tawo.” (Mateo 4:19a)

Ano bala ang lya buut silingon? Una sa tanan, ang mangingisda
kinahanglan may handum magpangisda—may kadasig.
Ikaduha, ang mangingisda kinahanglan nasangkapan
agud mangisda—nakapangaman kag andam. lkatatlo, ang
mangingisda kinahanglan magakadto kon diin ang isda makit-
an—dakpa sila kon diin sila.

Ang magbiyahe sa isa ka lugar agud mangisda mahimong
maglabot sang sakit sa dagat ukon mahagoon nga panglakaton
sa mabudlay nga dalan. Sa higayon nga mag-abot ka indi ka
magapungko sa pangpang kag maghulat saisda nga magpalapit
sa imo. Kinahanglan mo gamiton ang tanan mo nga kaalam
kag kahanas sa pagpangita. Subong Isa ka “magingisda sang
mga tawo,” si Pablo naghatag sing paninguha sa sini mismo
nga mga palatukuran: kon mangita sadtong mga sigurado sa
kay Jesu-Kristo, ang husto nga kabangdanan kag pangandam
magadaog sang mga kalisud, mga kahadlok, kag mga kabug-
aton.

Sa makaisa nga si Pablo makalambot sa iya kaladtoan,
ginasiguro niya ang iya ginapalapitan nga indi mahulog sa
‘walay kapuslanan.” Sa walay kapuslanan nagakahulugan
haw-ang, walay sulud, walay bunga, ukon indi madalag-on.
Nakahibalo siya nga ang mangingisda kinahanglan maggamit
sang husto nga paon. Ang iya paon amo ang Ebanghelyo nga
ang sulud klaro nga ginpaathag. Sigurado sa iya mensahe,
nagapanaksi siya pinaagi sa gahum sang Espiritu, wala gid
nagaliko halin sa matuud nga hilisgutan. Pagkatapos sang iya
trabaho, nagapabilin siya nga gowa sa pamaagi sang Balaan
Espiritu kag nagahulat sang mga bunga ukon sangputanan.

Gani, gintuman ni Pablo ang dugang nga paanggid
sa pagpanaksi: ang mangingisda kinahanglan mangin
mainantuson. Bisan subong sang mangingisda nga
pagapadyaan tungud sang ila mga kinabudlayan, gani “ang
mga mangingisda sang mga tawo” magapaabot sang mga
bunga sang ila kinabudlayan: ang kalipay sang pagtan-aw
sang mga kalag nga naluwas diri sa kalibutan padulong sa
walay katapusan nga himaya ni Jesu-Kristo sa bilog nga walay
katapusan.

Ginsunud ni Pablo ini nga sulundan sa paghimo sang
pagpakigkita sa ginagmay nga butang kag nagsiling:

Kay ang amon Ebanghelyo wala nag-abot sa inyo
sa pulong lamang, kondi man sa gahum kag sa
Balaan Espiritu kag sa bug-os nga pagsalig kag
pagtoo; masiling nga nakahibalo kamo kon ano
nga klase sang mga tawo ang ginapamatud-an
namon sa tunga ninyo tungud sa inyo. (1 Mga
Taga-Tesalonica 1:5)

Indi lamang pinaagi sa pulong sang baba nahimo ni Pablo
kag sang iya kaupod sa pagbiyahe, si Silas, nagpahayag
sang Ebanghelyo, kondi pinaagi man sa pamaagi sang ila

pagkinabuhi ukon pagginawi. “Ano nga klase sang mga tawo”
nakilala sila sing husto—dungganon nga mga pinadala ukon
mga tinugyanan tungud kay Kristo. Subong sangputanan, ang
ila mensahe nakabaton sang mapuslanon igpalamati.

Ang daan nga harambalon “ang mga hulag nagahambal sing
makusog kay sa mga pulong” sa tanan matuud gid kon may
kaangtanan sa kaugalingon nga pagpaambit sang Ebanghelyo.
Ang ditumuluo nagasiling, “Ipakita sa akon; kag niyan mamati
ako sa kon ano ang imo isiling!” (Santiago 2:14-16). Kon ang
imo pagkinabuhi wala nagabagay sa imo mataas nga tawag sa
pagpangalad kay Kristo, iniamo ang pipila ka mga makatilingala
nga ang ditumuluo magapalayo kag magahunahuna: “Kon
amo ini ang halimbawa sang pagka-Kristohanon, indi ko gid
gusto ang mangin bahin sini!” Sa iya nga ikalain, ang ditumuluo
magahukum sang mahimong mahitabo, ang walay katapusan
nga kaangtanan sa Ginoo kag ang wala sing kapareho nga
Kristohanon nga pamaagi sang pagkinabuhi pinaagi sa
pamatasan sang indi maayo nga pinadala ukon tinugyanan.
Gani, sa tion nga masugata kag maatubang mo ang dimatoohon
nga kalibutan, hinumduma nga ikaw tinugyanan sang Ginoo,
lya kaugalingon nga pinadala kag tinugyanan sa kalibutan nga
may madungganong mga balaod nga magbulig.

Kinahanglan ang Ebanghelyo
Mapahayag sang Klaro

Apang pagkatapos nga nag-antos na kami kag
ginpakahuy-an sa Filipos, subong nga nahibaloan
ninyo, nagmaisog kamisa aton Dios sa pagpahayag
sa inyo sang Ebanghelyo sang Dios sa tunga sang
madamo nga pagsupak. (1 Mga Taga-Tesalonica
2:2)

Bisan pa sa dagway sang mabakod nga pagsupak,

kinahanglan ang Ebanghelyo mapahayag sang may kaisog
nga pagkaklaro. Sa panahon sang ila pagpuyo sa Filipos,
si Pablo kag Silas ginhingabot sang sobra tungud sang ila
pagpabilin sa pagtindog tungud kay Jesu-Kristo. Ginguyod sila
sa tiyanggihan, sa bukas nga hawanan, sa diin sobra sila nga
ginlatigo kag ginhaboy sila sa bilanggoan (Mga Binuhatan 16:16-
24). Bisan nga nag-antos sila sing sobra kasakit, nagpadayon
sila sa masaligan nga pagpahayag sang Ebanghelyo. Ang
kahadlok sa dugang nga silot indi makapugong sa ila. Halin
sa pagkamapinadayunon ni Pablo kag ni Silas may katukuran
nga naggowa: ang pagsupak kag mga balabag sa Ebanghelyo
ginapaabot apang kinahanglan indi gid makapawala sing
kadasig sang aton tuyo agud manaksi.

Makalilisang nga, ang kapaslawan agud mahangpan sing
husto ang gamit sang pagpaambit sang Ebanghelyo kasami
nga ginpadala sa indi maayo nga mga tawo sa lugar sang
misyon nga dapat indi gid nagkadto didto. Madamo nga mga
misyonero ang nakasugata sang kalisud sa layo nga lugar ang
nagbalibad sa ikaduha nga tion. Madamo ang nagbiya. Ang
pagkawala sing pagduhaduha agud magaatubang sa kalisud
sang pagtabok sa nagasunudsunud nga mga kabukiran ukon
sang kadagatan indi amo ang pagpangandam sang isa ka
misyonero. Kon ang Kristohanon indi magtabok sa karsada
agud magsugid sa silingan nahanungud kay Kristo, sigurado
nga indi gid siya magahimo sang mas maayo sa iban nga
lugar. Ang pinakamaayo nga pagtilaw sang handum sang
pagkamisyonero ukon bisan sin-o nga magpahayag sang
Ebanghelyo kinahanglan siguradong uyon siya sa sini nga mga
pamangkot:

1. Nahangpan mo bala kag klaro nga mapahayag ang
Ebanghelyo kag ang tukma nga bibliyanhon nga mga
panudlo?

2. Naandan mo na bala ang pagpanaksi sa inyo balay ukon
kasilinganan?

3. Ginaton-an mo bala sing maayo ang hinambalan sang
lugar nga imo ginapaninguha nga malambot tungud kay
Kristo?

4. Ginapabutyag mo bala ang pagkahamtong kag pagkalig-
on sang imo espirituhanon nga kinabuhi kag nagapakita
sang pagkabalaka tungud sang nawala nga mga kalag?

Kon ang isa ka tawo mahipos nahanungud sa pagpanaksi sa
iya kaugalingon nga kasilinganan, sa palaabuton, mahimo siya
nga pildihan, mawad-an sang kadasig, kag malaya sa idalum
sang kainiton sang pagsupak sa bisan diin.

Ang Ebanghelyo Dapat Indi Gid
Magpauyon-uyon ukon Makulangan

Kay ang amon paglaygay indi halin sa pangdaya
ukon sa pagkadimatinlo, ukon sa daya. (1 Mga
Taga-Tesalonica 2:3)

Ang pulong nga “laygay” nagakahulugan sang “mahaylohon
nga pag-estoryahanay” kag walay kahadlok, masaligan
nga pagpahayag sang Ebanghelyo. Ang tagsatagsa nangin
madasigon kag mainantuson nga nakig-upod sa mahaylohon
nga pakig-estoryahanay. Kon ikaw minyo, wala sing duhaduha
nga ikaw ang manugbaton ukon ang pirmi nagasugod sang
maamigohon nga pagpanghaylo. Kon ikaw nagaangkon
sang insurance, sang salakyan, ukon sang balay, sang ikaw
nagpamabakal sini basi may labot nga pagpanghaylo. Ang
kinabuhi puno sang mahaylohon nga mga patigayon.

Ang sunud sa sini nga bersikulo, si Pablo naghinganlan
sang tatlo ka mga pag-andam agud hinumdumon sa tion
sang pagpahayag sang Ebanghelyo. Ang una amo ang
pagpasundayag “wala naghalin sa pangdaya.” Ang pagpanaksi
nagakinahanglan nga ang unud sang Ebanghelyo tama. Bisan

si Pablo nagsulat ukon naghambal sang Ebanghelyo, pirmi gid
niya ginapahayag sing klaro nga si Kristo ang nagsulbar sang
palaligban sang sala kag nagkuha sing balabag sa tunga sang
Dios kag sang tawo. Wala siya sing gindugang sa Ebanghelyo
sang Grasya, kag wala siya naghalad sang kahustohan pinaagi
sa sayup nga mga hilisgutan. Ang Ebanghelyo amo ang
kaluwasan pinaagi sa pagtoo lamang sa kay Kristo lamang.

Ang pagpahayag sang Ebanghelyo dapat indi maghalin
sa “pagkamahigko.” Si Pablo nagpamatuud sa gamit sang 1
Juan 1:9. Ginasiguro niya nga ginagamit niya ang panumbalik
sa wala pa siya magpanaksi, subong man nga mahimo mo.
Ang Balaan Espiritu nagsangkap sa tumuluo sang sa pagtolon-
an nga kaalam kag pagkamabinatyagon para sa pagpahayag
sang Ebanghelyo sa mga ditumuluo. Kag sa tion lamang nga
magamhan ka sang Balaan Espiritu kag magapahayag pinaagi
sa imo ina amo ang tion nga ang imo pagpanaksi matuudtuud
nga pagpangalad para sa Ginoo.

‘“Indi . . . pinaagi sa pangdaya” nagakahulugan nga ang
Ebanghelyo kinahanglan nga indi gid magkunhod ukon
magluya. Ang Griyego nga pulong para sa “pangdaya” (dolos)
nagakahulugan “nagapangdaya nga manuglibod sang baligya.”
Ini nga pamulong sang una naghulagway sang manugtipig
sang balay dalayonan sa sadto nga panahon sang kalibutan
nga amo ang nagasimbog sang may alcohol nga ilimnon nga
iya ginadulot nga may kaupod nga tubig. Sa una nga pag-abot
sang iya mga suki, ginadulotan sila sang maisog nga bino.
Pagkatapos sang mga pipila ka baso sang ilimnon, kon ang
mga bisita medyo hubog na, ang manugtipig sang dalayonan
nga balay mag-umpisa na sa pagsimbog sang tubig sa mga
ilimnon. Bisan pa nga ginpalasaw niya ang ilimnon, amo gihapon
ang presyo. Niya, amo ini ang pulong ni Pablo nga ginpili agud
isaysay kon ano ang kinahanglan nga indi gid mahitabo sang
pagpahayag sang Ebanghelyo—pangdaya nga pagbaligya.

Ang Ebanghelyo indi dapat maluya ukon nagbalhin agud sa

kaayohan sang bisan ano nga tawhanong mga buluhaton sang
nagapanaksi. Indi gid dapat nga ang Ebanghelyo ginpalasaw
ukon ginhigkoan sang mga dugang sa pagtoo, subong sang
pasalig, pagbatyag sang kasubo tungud sang imo mga sala,
pag-upod sa simbahan, ang maglakat sa pasilyo, kahulagan
sa katilingban, pag-inutoray, paghimo sing maayo, pilosipiya,
ukon ang pagkabalaodnon.® Ang pagtoo lamang sa kay Kristo
lamang amo ang kaluwasan.

Ang mga Kamanggaran para sa Pagpanaksi

Apang subong nga gin-tugotan kita sang Dios
nga saligan sang Ebanghelyo, gani nagahambal
kita, indi subong sang nagapahamuut sa mga
tawo kondi sa Dios nga nagausisa sang aton mga
tagiposoon. (1 Mga Taga-Tesalonica 2:4)

Ang Griyego nga pulong para sa “gin-uyonan” amo ang berbo
nga (dokimazo) sa diin nagakahulugan sang “agud tilawan” ang
isa ka tawo ukon ang isa ka butang para sa katuyoan sang pag-
tugot. Nag-tugot ang Dios kay Pablo tungud sang kalisdanan
kag pagtilaw. Nabanabana ni Pablo nga ang Dios nagtugot sang
kada pagtilaw, kalisdanan, kapaslawan, kag ang kasakit sa iya
kinabuhi agud nga ang pagkakinahanglanon sang Ebanghelyo
basi pa lang mangin Gamhanan sa iya. Tungud sa pagtugot
sang Dios, si Pablo kag Silas ginsaligan sang Ebanghelyo.

Ang Griyego nga berbo, “agud saligan” (pisteuo),
nagakahulugan sang tinipigan. Sa sadto nga panahon sang
kalibutan wala sing mga bangko. Sa baylo, ang mga tipiganan
makita sa mga templo sang ditumluo ukon ang mga tawo nga

23. Ang pagkabalaodnon amo ang walay pulus nga paninguha sang katawhan agud
makaagum sang kaluwasan, sang pagkaespirituhanon, ukon ang pag-uyon sang Dios
pinaagi sa paghimulat sang tawo.

nagbalibad nga magtoo kay Jesu-Kristo subong Manluluwas,
ginpili tungud kay ang mga diyos-diyos ginatoohan nga
magabantay batok sa mga kawatan. Sa pagkamatuud, wala
sing tawo nga mangahas mag-agum sang kaagkig sang diyos-
diyos kag ang kwarta mangin sigurado nga indi mahilabtan.
Ang suki nagpatipig sang iya manggad sa templo sang pari
kag makabaton sang resibo. Ang kwarta mahimong makuha sa
bisan ano man nga oras sa tion nga makabayad sang pagtuman
sang katungdanan tungud sang pagtipig.

Ang pisteuo gingamit man bahin sang paghimo sang
pamuhunan para sa ginansya. Kon ang isa ka tawo may kwarta
nga pamuhunan, mahimo niya nga patipigan ini sa madalag-
on nga negosyante. Ang kasugtanan nahimo, kag kon ang
negosyo mag-uswag ang nagapamuhunan magabaton sang
tubo sa iya nga ginpatipigan. Sa kadugayan, “agud masaligan
sa” magakahulugan agud magpatipig ukon agud mamuhunan
nga may katuyoan sang paghimo sang ginansya.

Ang Ebanghelyo puhunan man. Ang Dios nagpatipig sang
Ebanghelyo sa tagsa ka tumuluo agud basi pa lang magtubo
kag makabayad sang mga balahinon—ang ginansya para sa
indi matoohon nga kalibutan (2 Mga Taga-Corinto 4:4-7). Sanglit
nga kita mga “sinaligan sa” ining bililhon nga kapanguhaan,
ang aton kaugalingon nga katungdanan sa pagpahayag sang
Ebanghelyo indi mahimo pasobrahan ang paghatag sang
pagtamud. Ang Dios nagpatipig sa imo kag sa akon kag Siya
nagahulat nga may ibalik sa lya puhunan.

Wala naton ginpangabudlayan ukon angayan kita sa sini
nga ginpatipigan; nabaton ta ini pinaagi sa grasya. Amo nga,
ang ginpatipigan nga Ebanghelyo nga gintugyan sa aton isa
ka talagsahong dungog kag katungdanan. Karon may ara
na kita higayon sa pagpaalinton sang mensahe sa iban—
pagpaambit sang maayong balita kag maglantaw sang grasya
nga nagahulag. Ano bala ang mga balahinon nga ginahulat
sang Dios? Ang mga tawo nga nagbaton kay Kristo kag nahimo

nga mga sakup sang harianon nga pamilya sang Dios subong
sangputanan sang inyo pagpanaksi sa ila!

Ang pagpanaksi indi butang nga “nagapahamuut sa
mga tawo.” Ini amo ang butang nga nagahimaya sa Dios.
Kon nagaginawi ka sa imo kinabuhi nga nagatinguha sa
pagpahamuut sang mga tawo, mapaslawan ka kag magkasubo.
Ini talagsahon nga kamatuuran sa espirituhanon nga bahin.
Kon may ara man bahin sang imo Kristohanon nga kinabuhi
nga amo ang magkinabuhi agud makaagum sang pagtamud
ukon pag-uyon sa iban, niyan sayup ang pagtuytuy sang
imo pagkamatutum. Mahimong ikaw madayaw subong ang
malig-on nga trabahador sa inyo kapunungan, apang indi mo
mapahamuut ang Dios pinaagi sa pag-angkon sang pag-uyon
sang mga tawo. Sayup ang imo kabangdanan.

Ang kinahanglanon kaayo nga hilisgutan sang Kristohanon
nga kinabuhi indi amo ang kon ano ang imo ginhimo kondi ngaa
nga ginhimo mo ini. Kon nagpanaksi ka para lang magpahamuut
sa iban, ang daan nga pamulong lamang sang sundalo ang igo
nga makahulagway sang kagamo—sNAFU: Situation Normal;
All Fouled Up ukon Ang Kahimtangan Sa Naandan; Ang Tanan
Nalibog. Indi ini amo ang pamaagi nga gintinguha sang Dios
para sa aton agud magpanghikot sa lya nga plano. Agud nga
mahimaya ang Dios kinahanglan ang imo pagpanaksi suno sa
Ginoo, natuman pinaagi sa gahum sang Balaan Espiritu.

Ang Ebanghelyo Wala Ginabaligya

Kay wala gid kami nag-abot nga may pag-olointo
nga pamulong, subong sang nahibal-an ninyo, indi
sa pagpakunokuno tungud sang pagkadalok—
saksi ang Dios—wala kami nagapangita sang
kahimayaan halin sa mga tawo, sa inyo man ukon
halin sa iban. (1 Mga Taga-Tesalonica 2:5-6a)

Ang mahandumon kag matinguhaon nga manugbaligya
mahimong makadangat sa pag-olointo ukon pagpangdaya agud
mabaklan sang inugbaligya, apang ini indi gid dapat himoon
sa pagpanaksi. Kon ikaw magpahayag nahanungud kay Kristo
pinaagi sa pagpangdaya, nagahimo ka sang isa ka maayo nga
butang sa sayup nga pamaagi. Ang Ebanghelyo nagatindog
mismo sa iya kaugalingon; indi mo na kinahanglan magpang-
olointo ukon maghimo sang mga palagwaon agud mapahayag
ang maayong balita.

Si Pablo wala gid nagpanaksi agud nga mangita sang
kwarta. Amo ini ang buut silingon sang pamulong “indi sa
pagpakunokuno tungud sang pagkadalok.” Halin sa sini nga
pahayag nagbutwa ang kinahanglanon kaayo nga palatukuran:
indi gid tuyoa nga magbaton sang kwarta halin sa mga
ditumuluo tungud sang buluhaton sa Ginoo. Ang solo nga
hilisgutan sa ditumuluo amo ang ginhimo ni Kristo sa iya bahin.
Ang gamiton ang Ebanghelyo agud makapangita sang kwarta
nagapakilala lamang sang sayup nga hilisgutan sang pagbakal
sang kaluwasan. Ang kaluwasan isa ka regalo halin sa Dios.

Ang Kabangdanan sang Matuud nga Kabalaka

Bisan pa nga subong apostoles ni Kristo basi nga
ginpamilit namon ang amon katungud. Apang
malolo kami sa tunga ninyo, subong sang nanay
nga nagaamuma sang mahigugmaon sa iya
kaugalingon nga mga kabataan. (1 Mga Taga-
Tesalonica 2:6b-7)

Subong halimbawa ukon sulundan nga saksi, si Pablo
nagpaanggid sang iya pamaagi sang pagpalakat sa tunga sang
Mga Taga-Tesalonica sa sinang isa ka nanay nga nhagaamuma
sa pagpadako sang iya anak. Ang tanan nakahibalo kon ano
ang nagahatag gahum sa mahigugmaon nga pag-amuma

sang nanay sa iya bag-o natawo nga anak: ginahatagan niya
sang init, pagkaon, kag kalipay. Gani ang Mga Taga-Tesalonica
magasabat sa kay Pablo kag Silas “subong sang isa ka nanay
nga mahigumaon nga nagaamuma sang iya kaugalingon nga
mga kabataan.”

Sanglit nga nawili sa inyo sing mahigugmaon,
nahamuut kami sa pagpaambit sa inyo indi
lamang sang maayong balita sang Dios kondi man
sa amon kaugalingon nga kinabuhi, tungud kay
nangin palangga gid kamo sa amon. (1 Mga Taga-
Tesalonica 2:8)

“‘Nawili sing mahigugmaon” (himeiromai) amo ang pulong
nga gingamit sa Greyigo labi na sa mga ginikanan nga nawad-
an sang anak kag sa karon sobra nga nagakasubo sang ila
pagkawala. Ang pulong nagakahulugan sang pagkawala
sang hinigugma kag nagakahulugan sang nagapadayon
nga kahimtang sang panghunahuna. Sa pag-angot sang
panghunahuna sang “nawili sing mahigugmaon” sa pagpanaksi,
nahangpan ta nga kinahanglan may pirmi sang sigurado
nga sakit sa aton nga mga kalag para sa ditumulluo. Ining
mahigugmaon nga handum nagahulagway sang matuud nga
handum para sa mga ditumuluo agud magpalapit sa paghibalo
kay Kristo subong Manluluwas. Tungud kay si Pablo nakaagi sini
nga kasakit para sa katawhan sang Tesalonica, matinguhaon
siya sa pagpaambit sang Ebanghelyo sa ila.

Kay nakadumdum kamo, mga kauturan, ang
amon pagpangabudlay kag kalisdanan, kon paano
magpangabudlay sa gab-i kag adlaw agud nga
indi namon mapabug-atan ang bisan sin-o sa inyo,
sang pagpahayag namon sa inyo sang maayong
balita sang Dios. (1 Mga Taga-Tesalonica 2:9)

“Kay nakadumdum kamo” amo ang isa ka sugo (mnemoneuo;
ang sakaron nga panahon sang berbo, saimperatibo nga modo).
Ang sulat padulong sadtong mga nagsabat sa Ebanghelyo
kag sa karon “mga kauturan—mga sakup sang harianon nga
pamilya sang Dios. Sila ginakabig nga nagadumdum sang
dako nga pagpangabudlay nga ginhimo ni Pablo kag Silas.
Ining duha ka mga tawo nagpangabudlay para sa kay Pablo
nga pagpatigayon sa paghimo sang tolda agud sang adlaw-
adlaw nga mga kinahanglanon kay sa mangin kabug-aton
nahanungud sa kawarta didto sa Mga Taga-Tesalonica. Bisan
pa nga nagpangabudlay sila tubtub sa malapyo, nagpadayon
sila sing pagpahayag sa Ebanghelyo ni Jesu-Kristo. Subong
bunga, ang saksi sangila kinabuhi kag mga pulong nagpamunga
sing kaayohan para sa Dios.

Kamo mga saksi, kag amo man ang Dios, daw
ano ka mahigugmaon, matarong, kag pagka-
disalawayon nga kami nagpakabuot nahanungud
sa inyo nga mga tumuluo. (1 Mga Tesalonica 2:10)

Ipadayon ang Dapat Idugang sa Pagpanaksi

Sang ang isa ka tawo nagbaton kay Kristo subong
Manluluwas, sa gilayon nahimo siya nga bag-ong natawo nga
anak sang Dios. Subong nga indi ka maghaboy sang lapsag
didto sa karsada kag maghulat sa iya nga atimanon ang iya
kaugalingon, pareho nga palatukuran ang ginagamit sa bag-o
natawo-liwat nga Kristohanon. Ang pagpanaksi dapat nga
madugangan sang pag-amuma. Ang kinaunahan nga mga
panudlo sa Bibliya ginakinahanglan para sa bisan sin-0 nga
bag-ong natawo nga espirituhanong lapsag. Kon wala sing
pag-amuma pinaagi sa Panudlo sa Bibliya, basi may malain
nga mahitabo sa Kristohanon nga pagkinabuhi sang bag-o nga
tumuluo.

Halimbawa, ang isa ka tawo mahimong magbaton kay Kristo
sa Simbahan sa diin ang tanan nga bag-ong mga Kristohanon
ginpangabay nga magkadto sa atubangan kag ginpakilala. Ang
iban nga maayo sing tuyo nga balaan magapangumusta sa
iya nga nagasiling, “Karon, utod, kon sa imo kinabuhi amo ang
matuud nga kaupod kag para sa Dios, dapat mag-untat ka na sa
imo pagpakasala!” Indi ini tama kag dimakatarunganon subong
nga nagasiling sa lapsag nga ara sa kuna, “Karon, anak, untat
sa pagbasa sang imo lampin!”

Ang mga lapsag kinalanglan sang pagkaon—indi sang
laygay! Nagakinahanglan sila sang paghigugma kag
katawhayan, indi sang dimakatarunganon nga pagsaway kag
sang pagpangsamok-samok. Indi mo mapakaon sang steak
ang lapsag; umpisahan mo siya sing likido ukon tinunaw
nga pormula kag sa kadugayan sa mga pagkaon nga madali
matunaw. Pareho nga ginagamit sa lapsag nga mga tumuluo;
indi mo sila hatagan sang sayup nga pahibalo ukon busgon sila
sang mabug-at nga mga panudlo sa Bibliya kag mga katukuran
nga gin-andam para sa mga hamtong nga tumuluo. Busgon mo
sila sang pinakauna nga espirituhanong mga panghunahuna
sang “matuud nga gatas sang pulong” (1 Pedro 2:2), sa
diin sarang sila makatunaw kag “magtubo sa pagtahod sa
kaluwasan.” Ginasiling nga bisan si Ginoong Jesu-Kristo
nagtudlo sa lya mga tigpalamati “subong sang makasarang sila
sa pagpamati sini” (Marcos 4:33). Si Pablo subong sang amay
sa mga tumuluo sang Tesalonica; ginakabig niya sila subong
iya kaugalingon nga mga anak. Ginapahinumduman niya sila
sini:

Subong sang inyo nahibaloan kon paano kami
naglaygay kag nagpabaskog kag nagapangabay
sa kada isa sa inyo subong sang amay nga
nagatinguha sa iya kaugalingon nga mga anak. (1
Mga Taga-Tesalonica 2:11)

Talupangda ang pagkahingpit sang tatlo ka pilo nga
pagpadayon ni Pablo: (1) “paglaygay,” (2) “pagpabaskog,” (3)
‘pagpangabay,” Sang si Pablo nagpahanungud sa iya mga
nakabig siya naghambal sang makabigon halin sa pagtolon-
an sang palatukuran sang kasayuran kag nagsangkap man
sang katawhayan, kabaskog kag kasadya. Ang magpangabay
nagakahulugan “ang magtudlo”, gintudlo ni Pablo sa bag-o nga
mga Kristohanon ang panudlo sa Bibliya sa pinakamasayon,
sa matarong nga pamaagi. Nakabaton sila sang espirituhanon
nga pagkaon, subong man sang bulig kag kalipay.

ANG KABANGDANAN SANG PAGPADAYON

Ang pagkakinahanglanon kaayo sang pagpadayon tatlo
ka pilo: sa pagtolon-an, kinaugalingon, kag sa pundok. Una,
ang bag-o nga tumuluo kinahanglan magtoon sang panudlo sa
Bibliya. Wala sing tumuluo nga maglambo sa espirituhanong
pagkahamtong pinaagi sa iya kaugalingon. Matuud bala nga
ang tanan nga ginakinahanglan sang isa ka Kristohanon agud
magtubo sa grasya kag sa kaalam sang Manluluwas amo ang
magbasa sang isa ukon duha ka kapitulo sang Bibliya adlaw-
adlaw, kuntani ang Ginoo wala naghatag sang masaligan
nga mga tawo ang gasa ukon regalo sang pastor-manunudio
(Mga Taga-Efeso 4:11). Ang pastor-manunudlo nagatoon
kag nagatudlo sa panon sang Dios, nagahatag kaayohan sa
paglaygay kag nagasangkap sa mga balaan (Mga Taga-Efeso
4:12). Gin-andam sang Dios ang lokal nga simbahan agud
mangin hulot klasehan sang mga tumuluo.

Ang ikaduha nga kabangdanan sa pagpadayon amo ang
kinaugalingon: padasigon ang tumuluo. Sa panahon sang
pagpaangay kag pagpaigo-igo kag pagpaanad sa plano
sang Dios para sa tumuluo samtang diri sa kalibutan, ang
wala pa nagtubo nga Kristohanon kasami nagakinahanglan
sang pagpadasig agud magtoon sa panudlo sa Bibliya sang



PAGPANAKSI 53

mapinadayunon. Wala pa naglambo sang husto ang iya
manggad sa sulud sang kalag sa diin agud nga magkilala ini
sang pagkakinahanglanon sang panudlo sa Bibliya sa kada
bahin sang kinabuhi. Tubtub nga ang tumuluo makahunahuna
sang iya una nga dapat himoon kag magatoon pirmi sang
panudlo sa Bibliya, magturutumbo siya kag ara sa katalagman
sang pagkahulog sa kilid sang dalan. Mag-andam sa tanyag
sang padasig sa sining panahon sang pauna nga espirituhanon
nga pagtubo.

Ang ikatatlo nga kabangdanan para sa pag-amuma amo ang
sa pundok: ang pagbulig sa bag-o nga tumuluo sa pagkaplag
sang simbahan nga nakasentro kay Kristo sa diin ang Bibliya
amo ang ginatudlo. Kon wala ina sa inyo lugar, itudlo ang bag-o
nga tumuluo sa tama nga padulungan sa panudlo sa Bibliya nga
ginatudlo sa tape ukon nasulat nga libro. Ang tuyo sang Dios
sa kada naluwas nga tawo amo ang mahimong espirituhanong
makapadasig sa kaugalingon—sarang magdumala sang iya
kaugalingon nga mga palaligban sa atubangan sang Ginoo.

Agud nga basi magginawi kamo sa pamaagi
nga takus sa Dios nga nagatawag sa inyo sa lya
kaugalingon nga ginharian kag himaya. (1 Mga
Taga-Tesalonica 2:12)

Ang takus nga pagginawi nagahulagway sang paghulag sang
kada sakup sang harianon nga pamilya sang Dios—ang iya
pagkinabuhi pinaagi sa gahum sang Balaan Espiritu. Ang
Mga Taga-Galacia 5:16b nagapahayag “magginawi pinaagi sa
Espiritu, kag indi ninyo pagtumana ang kailigbon sang unud.”
Ang sabat sang Mga Taga-Tesalonica sa pagpadayon ni
Pablo nangin talagsahon. Sadto, madamo ang nangin supak
ukon wala nagasapak sa Pulong sang Dios tungud kay mga
biktima sila sang pagkabalaodnon. Karon, andam na sila
magbaton sang mensahe sang grasya. Si Pablo kag Silas
mapasalamaton nga makapanaksi sila kag makapangalagad

sa Ginoo kag makakita sang subong nga sabat sa mensahe.

Kag tungud sini nga kabangdanan kami man
padayon nga nagapasalamat sa Dios nga sang
nabaton ninyo halin sa amon ang mensahe sa
pulong sang Dios, ginbaton ninyo ini indi subong
sang pulong sang mga tawo, kondi tungud sa
kon ano gid ini, ang pulong sang Dios, sa diin
nagapanghikot man ini sa inyo nga nagatoo. (1
Mga Taga-Tesalonica 2:13)

Ang Pagpanaksi Nagapatubas sang Paghingabot

Kay kamo, mga kauuturan, nangin mga
manugkopya sang mga simbahan sang Dios kay
Kristo Jesus nga sa Hudiya, kay kamo man nag-
batas sang amo man nga mga pag-antos sa mga
kamut sang inyo kaugalingon nga kasimanwa,
subong nga sila nag-antos man sa mga Hudiyo,
nga nagpatay kay Ginoong Jesus kag sang mga
manalagna, kag nagtabog sa amon pagowa.
Wala sila nagapahamuut sa Dios, kondi akig
sa tanan nga mga tawo, nagapugong sa aton
sa pagpakighambal sa mga Hentil nga basi sila
maluwas; nga may bunga nga ang pagpuno sa
gihapon sang talaksan sang ila mga sala. Apang
ang kaakig sang Dios nag-abot sa ila sa labing
dako. (1 Mga Tesalonica 2:14-16)

Sa indi madugay, pagkatapos nga ang Mga Taga-Tesalonica
nagbaton kay Kristo kag nagtukod subong sang simbahan,
nag-umpisa na sila sa pagpangatubang sang kabug-aton. Ang
pagbatok naghalin sa kagamhanan sang Roma, balaodnon
nga mga Hudiyo, kag ang lokal nga mga pag-inuturay sang

nagbalibad nga magtoo kay Jesu-Kristo subong Manluluwas.
Nag-antos sila sing sobra nga paghingabot sa sining mga
masupakon nga mga pundok. Apang, tungud kay ang Mga
Taga-Tesalonica mga maalam sa pagtolon-an, ginpabakod
nila ang ila panghunahuna samtang nagaantos kag nakabaton
sang pakamaayo sa Dios.?*

Samtang ini matuud nga ang Kristohanon nga kinabuhi isa
ka tumalagsahon ukon pinasahi nga higayon kag pakamaayo,
ang Ginoo nagpahibalo sa aton nga sa madali ukon madugay
magaatubang kita sang mga kabug-aton sa kalibutan (Juan
16:33). Apang nagsaad man siya sa aton sang kadaugan kag
sang pinakamataas nga kalampusan. Wala sing kabug-aton
ukon kalisdanan nga mas dako pa sa plano sang Dios. Ang
panudlo sa Bibliya nga naton-an kag nagamit subong sulundan
para sa Kristohanon nga pagkinabuhi nagapamunga sang
kalig-on para sa kada panghitabo sa kinabuhi.

MGA LIT-AG SA PAGPANAKSI

Samtang wala sing mga sulundan sa madalag-on nga
pagpanaksi, may pipila ka mga lit-ag ukon hunahuna nga para
sa pagpanaksi. Ini ginakinahanglan nga mahibaloan kag
malikawan.

e Indi magpakigbais. Mahimong magpahayag ka sang
makatarunganong pagpakigbais apang makawala sing
pagtalupangud sang ditumuluo. Ang imo katungdanan amo ang
pagsangkap sang pahibalo, indi ang pagdaog sang pakigbaisay.
Ipahayag ang Ebanghelyo, apang indi baisa ang kalig-on sini.
Maghalin nga mahaylohon sa Balaan Espiritu, nga amo ang
naghimo sang Ebanghelyo nga matuud.

24. Thieme, Christian, at Ease! (1993); Christian Suffering (2002).

e Indi magpasamok sang sayup nga mga hilisgutan.
Magpabilin sa hilisgutan! Indi magpalingaw sa malawig nga
pagbais nahanungud sa pagkamatuud sang Pulong sang Dios,
sa pagbalibad nga magtoo kay Jesu-Kristo subong Manluluwas,
pagginawi sa maayong kinabuhi, ukon pangkatilingban nga
mga palaligban. Kon nagaatubang sang subong nga pangliko
ukon panglingaw gamita ang imo pinakamaayo nga paghukum.
Mahimong mapilitan ka nga maghatag sang pagpaathag
nahanungud sa kinahanglanon nga hilisgutan agud mapadayon
ang imo pagpahayag sang Ebanghelyo. Kon amo, himo sang
nubo nga sabat, dayon mabihagon nga magbalik sa mensahe
sang Ebanghelyo.

e Indi magpabilin sa naandan nga pamaagi. Ang nagkalainlain
nga mga pamaagi sa hilisgutan sang Ebanghelyo kinahanglan
agud malambot ang nagkalainlain nga mga tawo. Himo sang
nagkalainlain nga mga pamaagi! Kon ano ang madalag-on
sa isa ka tawo basi bug-os nga kapaslawan sa iban. Ang imo
kaugalingon nga kaalam ukon inang sa imo nga manugpamati
indi amo ang hilisgutan, ni ini kinahanglanon mo kaayo agud
mahangpan ang relihiyon sang mga Hudiyo agud makapanaksi
sa mga Hudiyo, ukon sa kaalam sa kinaiyahan agud maghambal
sa mga mangin-alamon nahanungud kay Kristo. Hinumduma,
kon ara sa pakig-upod ang Balaan Espiritu magatuytuy sang
imo pagpahayag; ang kaalam sa panudlo sa Bibliya amo ang
kinahanglanon kaayo nga kabangdanan. Ang imo kasarang
agud makilala ang husto nga pamaagi magadugang sa tion
nga maagum mo ang espirituhanong pagkahamtong kag
makapanaksi.

e Indi pagpakahuy-i ang mga tawo. Magtanyag sa isa ka tawo
nga nagaisahanon kon mahimo. Pagpanaksi sa kadamoan
sang tawo mahimong magbunga sang pagpakahuya, pang-
estorbo, kag kon kaisa paglalisay. Kon amo ini ang mahitabo,
ang mga tawo nga imo ginapangita agud makakaplag kay

Kristo basi magbale- wala sa imo kag basi wala ka na gid
sing iban nga higayon agud makadtoan sila. Hinumduma, ang
kinaugalingon nga pagpaambit sang Maayong Balita subong
gid sina—kinaugalingon!

e Indi maghan-ay sang lalambuton. Ang panghunahuna sang
lalambuton nagakinahanglan sang pasalig agud magpanaksi
sa sigurado nga kadamoon sang mga tawo adlaw-adlaw. Ang
mga lalambuton mahimong naghalin sa pagpamilit sang may
maayong katuyoan pero wala pa naghamtong nga tumuluo
ukon hilikuton sang simbahan nga pareho sang pagpanaksi nga
espirituhanon. Ining duha pareho nga nagahulagway sang sayup
nga sulundan sang pagkaespirituhanon.?®> Ang pagpaambit
sang Maayong Balita indi tanda sang pagkaespirituhanon, ini
bunga sang panudlo sa Bibliya nga nagaawhag sa imo. Kon
ang Dios nagapamilit sang mga lalambuton, Siya magasugo
sang subong nga talaksan sa lya Pulong. Panaksi lang tubtub
nga ang Ginoo nagahatag sang higayon.

e Indi pagtaksa ang Iimo espirituhanon nga kinabuhi
pinaagi sa imo pagpanaksi. Ang isa ka tawo indi espirituhanon
tungud kay nagpaambit siya sa madamo nga mga tawo
adlaw-adlaw. Ang pagkaespirituhanon amo ang hingpit nga
kahimtangan sang ara sa pakig-upod sa Dios sang tumuluo
nga napun-an sang Balaan Espiritu. Bisan pa ang wala
sing naton-an ukon ara sa pagkaunudnon nga tumuluo nga
nagagamit sang Balaan nga Kasulatan mahimo nga magtuytuy
sang ditumuluo padulong kay Kristo, galing lang wala sing
padya sa langit para sa Kristohanon nga pangalagad samtang

25. Tan-awa ang Thieme, God the Holy Spirit vs. The Sin Nature (2013), 4-6.

ara sa pagkaunundnon.?® Ang pagkamadalag-on nagapuyo
sa mahaylohon nga buluhaton sang pangalagad sang Balaan
Espiritu kag sa Pulong sang Dios.

“Gani mangin subong sini ang Akon pulong nga
nagagowa sa Akon baba;

Indi ini magbalik sa Akon sa wala sing pulus,

Nga wala nagatuman sa kon ano ang Akon
nahamut-an,

Kag ini magauswag sa butang nga sang Akon
pagpadala sini.” (Isaias 55:11)

e Indi paghukmi ang iban sa maathag nga kapaslawan sa
pagpanaksi. Bisan kon magpanaksi ukon indi magpanaksi ang
isa ka tumuluo ini amo ang sa tunga niya kag sang Ginoo. Ang
kada isa sa aton magapanabat para sa aton kaugalingon nga
kinabuhi, indi sa kinabuhi sang iban. Kon magahukum ka kag
mangguba sang dungog sang iban, sa gowa ka sang linya. Ang
paghukum nagadala lamang sa imo sang disiplina nga halin sa
Dios. Labot pa, wala ka gid sing pamaagi sa pagkamatuud nga
mahibaloan kon ang isa ka tawo nagapanaksi kay Kristo luwas
kon magpabugal sila; niyan sa gowa sila sang linya.

e Indi magpabugal nahanungud sang inyo pagpanaksi.
Ang pagpamatuud nahanungud sa kaugalingon nga mga
kabudlay kasami nagahulagway sang garbo kag nagatukod

26. Sa pagkaunudnon ang makasasala nga kinaiya amo ang nagadumala sa kinabuhi
sang tumuluo, “ginpasubo” kag “ginpalong” ang Balaan Espiritu (Mga Taga-Efeso 4:30; 1
Mga Taga-Tesalonica 5:19). Ang maayong mga binuhatan nga nahimo sa pagkaunudnon
pagkaunudnon ara sa idalum sa mga sahi “igsulugnod, sagbot, dagami” nga masunog sa
kalayo didto sa pulonkoan sang hukmanan ni Kristo (1 Mga Taga-Corinto 3:11-14). Ang
Kkristohanon nga pangalagad indi mahimo sa pagkaunudnon. Sa kahimtangan sang
pagkaespirituhanon nga ang isa ka tumuluo makabaton sang sa walay katapusan nga mga
padya para sa Kristohanon nga pangalagad.

sang katalagman sa Kristohanon nga kinabuhi. Likawan ang
magpabugal! Ang Ginoo nakahibalo kon ano ang imo ginahimo,
kag amo ina ang tanan nga ginakinahanglan. Siya magapadya
sa imo suno sina.

e Indi malipat sa paggamit sang pangamuyo sa pagpanaksi.
Ang pangamuyo may matuud nga gamit sa pagpanaksi. Si
Pablo nagpahayag sang iya kabalaka para sa wala naluwas
nga mga Hudiyo sang iya panahon sa sulat kag sa pangamuyo.
“ang handum sang akon tagiposoon kag ang akon pangamuyo
sa Dios para sa ila amo ang ila kaluwasan” (Mga Taga-Roma
10:1b).

Sanglit nga ang kagamhanan sang Dios kag ang kabubut-
on sang tawo pareho nga ara pinaagi sa mando sang Dios,
kag wala niya ginapilit ang kabubut-on sang tawo, kon sa ano
nga pamaagi ikaw magpangamuyo sing maalamon para sa
kaluwasan sang ditumuluo?

Magpangamuyo nga ang Dios magpatuman sang
panghitabo nga mangin labing mapuslanon para sa Ebanghelyo
nga ipahayag sa ditumuluo. Magpangamuyo nga ang mga
ditumuluo nga indi mo malambot nga kuntani makadtoan sila
sang hamtong nga mga tumuluo nga amo ang magpahayag
sang matuud nga hilisgutan sa kaluwasan sing klaro kag
matinahuron. Magpangamuyo nga nahasuno sa 1 Timoteo 2:1-
4 nga ang Ebanghelyo mapahayag sa mga nagapanguna sa
opisina sang gobyerno, kag agud ang Ebanghelyo padayon
nga malapnag sing hilway sa aton pungsod. Magpangamuyo
nga ang aton mga nagapanguna tani mag-umpisa sa
pagkilala sang ila kaugalingon nga pagkasangkap (Mga
Salmo 9:20). Magpangamuyo nga kuntani magalantaw sila
sa ila mga kaugalingon agud makita ang ila pagkinahanglan
sang Manluluwas. Ang imo mga pangamuyo sa ngalan sang
mga ebanghelista kag mga misyonero nagatugot sa imo sa
pagsulud sa ila buluhaton sa pagpangalagad kag nagabulig
nga matawhay ang ila dalan. Samtang indi mo mapilit ang

kabubut-on sang isa ka tawo nga maghimo sang pagbuut para
kay kristo, indi gid pagtamaya kag pakubson ang gahum sang
pangamuyo sa pagpanaksi.

MGA PADYA SA PAGPANAKSI

Kay kon nagawali ako sang maayong balita,
wala ako sang ipabugal, kay sa idalum ako sang
pagpilit; kay makalolooy ako kon indi ako magwali
sang maayong balita. Kay kon himoon ko ini sa
kinabubut-on, May ara ako padya. (1 Mga Taga-
Corinto 9:16-17a)

Ang pagpanaksi imo katungdanan, isa sa mga kabangdanan
nga ang Dios nagpabilin sa imo diri sa kalibutan. Kon
magpanaksi ka “sa kinabubut-on” sa husto nga kabangdanan,
may ara padya. Kon wala ka nagpanaksi may pagkawala sang
padya.

Ang mga padya sa pagpanaksi pareho nga umalagi kag sa
walay katapusan sa kinaiya. Ang aton umalagi nga mga padya
duha ka pilo: ang kalipay sa Kristohanon nga pag-inupdanay
kag ang pakamaayo sang kalipay sa sulud sang kalag. Ang sa
walay katapusan nga padya nagatumod sa palibot sang pulong
nga “kinabubut-on.” Ang panudlo sa Bibliya nga ara sa kalag
sang tumuluo amo ang kabangdanan agud magpanaksi. Ini nga
panudlo sa Bibliya—ang hunahuna ni Kristo nga nagapuyo sa
aton mga kalag—kaupod sang pagpuno sang Balaan Espiritu
amo ang pamaagi para sa pagpahamtong sa aton. Subong bahin
sang aton Kristohanon nga pangalagad, ang pagpanaksi amo
ang bunga sang espirituhanon nga pagtubo, indi kabangdanan.
Ang pagpanaksi nga nahimo pinaagi sa gahum sang Balaan
Espiritu kag halin sa husto nga kabangdanan nagapasalig sang
padya para sa imo didto sa langit.

Ang Kalipay sa Kristohanon nga Pag-inupdanay

Apang kami, mga kauuturan, nahamulag sa
inyo sa malip-ot nga tion—sa pagkatawo, indi sa
espiritu—kami tanan nagpaninguha sang husto
nga may dako nga handum agud makita ang inyo
nawong. (1 Mga Taga-Tesalonica 2:17)

Sang una ko nabaton si Kristo subong akon Manluluwas,
nagahunahuna ako kon may ara sang iban nga mga Kristohanon
sa eskwelahan nga akon ginasudlan. Nag-umpisa ako sang
pagpanaksi kag nagkahigayon nga makita ang madamo
nga mga estudyante nga nagatoo kay Ginoong Jesu-Kristo.
Subong bunga, ang talagsahon nga pakig-upod ang naglambo
sa tunga sining mga nakabig kag sang akon kaugalingon.
Gani sugod sadto, nakakuha ako sang iban nga higayon agud
magtuytuy sang mga tawo padulong sa Ginoo, nga pirmi may
pareho nga makapahalipay nga mga bunga. Ang Kristohanon
nga pakig-upod nagasangkap sang katingalahan, mainit, nga
mga pagpakig-abyan sa bug-os nga mga tinuig. Ini nga mga
katilingban talagaan sang padya kon nakatukod sa gugma nga
ginpahayag pinaagi sa imo kinaugalingon nga pagpanaksi para
kay Kristo; dugang pa, nagtaliwan sila sa likod sang talagsahong
maamyon nga mga handumanan.

Si Pablo, man, nakaagi nga magbatyag sang kalipay sa
Kristohanon nga pakig-upod. Bisan pa nga ginakinahanglan
niya maghalin sa Tesalonica, nangin labing matinguhaon siya
nga magbalik didto. Ngaa man? Tungud sang malipayon nga
panahon nga iya ginhinuyang kaupod sadtong mga tawo nga
nagsabat sa Ebanghelyo. Bisan sang si Satanas nagpugong sa
panglakaton ni Pablo agud bisitahon ang iya mga abyan nga
Kristohanon sa Tesalonica, indi gid niya makuhaan ang Apostol
sang iya mawilihon nga handumanan, ni sa mga padya nga dapat
ilya mabaton didto sa pulongkoan sang hukmanan ni Kristo.

Ang Pakamaayo sang Kalipay sa Sulud

Kay sin-o bala ang amon paglaum ukon kalipay
ukon purongpurong sang kahimayaan? Indi bala
bisan kamo, sa atubangan sang aton Ginoong
Jesus sa lya pag-abot? Kay kamo ang amon
himaya kag kalipay. (1 Mga Taga-Tesalonica 2:19-
20)

Daw ano ka talagsahon kag dako nga katungdanan ang
ginhatag sa kada isa sa aton nga nagsalig kay Kristo—naghalili
kita sa aton Ginoo sa kalibutan sang yawa (1 Pedro 5:8) kag
nagahulat kita sang pagbatok. Si Satanas may subong nga
katuyoan sa pagka-indi klaro sang Ebanghelyo subong nga ang
Dios nagpahibalo sini (2 Mga Taga-Corinto 4:3-4). Si Satanas
nakahibalo nga ang Ebanghelyo makalusut sa kadudulman
sang dipagtoo (2 Mga Taga-Corinto 4:5-7). Busa, labaw pa ini sa
aton matarong nga katungdanan; aton ini nga katungud agud
magsugid sa iban nahanungud sa Manluluwas. Naawhag sang
lya gugma (2 Mga Taga-Corinto 5:14), kinahanglan ta ipahibalo
ang Isa nga amo ang naghigugma sa aton kag naghatag sang
lya kaugalingon tungud sa aton (Mga Taga-Galacia 2:20).

Ang katungdanan nagapakita nga sobra ka matarong kag
mahimayaon. Ano pa bala ang sobra ka makatalanndog kag
makapahamuut kay sa pagpalapnag sang Ebanghelyo sa mga
wala pa naluwas? Apang agud hangkaton ang pagdumala ni
Satanas nga gin-armasan lamang sang balatyagon kag ang
kainit mahimong matapos sa gilayon nga kapildihan. Ang mag-
atubang sang mga ditumuluo nga nagasabat sa mensahe
sang mabatukon, nagapanaway kag nagayamuhat, ukon
paghingabot nga nagakinahanglan sang dugang nga paghalad.
Dapat kita mag-angkon sang kalag nga malig-on sa panudlo
sa Bibliya. Ang kadalag-an nakasandig sa imo sigurado nga
kabubut-on kag matud-anon sa panudlo sa Bibliya, ang imo

husto nga kabangdanan nga halin sa pagpuno sang Balaan
Espiritu, kag ang paghimo sa plano sang Dios.?’

Sa paghulat sang iya “purongpurong sang kahimayaan,”
si Pablo nagpahayag sang pakamaayo sa kalipay sa sulud
sang kalag. Bisan nga basi indi na gid niya makita liwat ang
Mga Taga-Tesalonica sa sini nga kalibutan, bug-os siya nga
nahamuut bisan pa sang pagkahamulag. Si Pablo nakahibalo
nga makaupod niya sila tanan sa atubangan sang Ginoo, gani
ginsambit niya sa ila subong iya “himaya kag kalipay.” Kon ano
ang matuud kay Pablo matuud sa kada tumuluo; ang katungud
sa pagpanaksi para sa aton Ginoo amo ang ginhalinan sang
pakamaayo, kalipay sa sulud, kag pagkahamuut.

TUNAMA ANG IMO KATUNGDANAN
SUBONG ISA KA SAKSI

Ang bunga sang matarong [espirituhanong hamtong
nga tumuluo] amo ang kahoy sang kinabuhi,

Kag siya nga amo ang maalam magapangdaog
sang mga kalag. (Mga Hulubaton 11:30)

Ang kinaunahan nga hunahuna sang kada ditumuluo sa
imo nga lugar amo nga ang pagka-Kristohanon amo ikaw. Ang
tanan nga pangatarungan kag mabasolon nga mga pagbais nga
nabatian sang mga ditumuluo sa pag-amlig kag pangapin sang
pagka-Kristohanon indi gid subong ka mahaylohon subong
saksi sang imo kinabuhi kag mga bibig. Taytayan ka, lugar sang
pagkitaay sa pagpangita sang mga ditumuluo sang paglikaw
sa pagkawalay pulus, sa pagkawalay paglaum, kag pagkaplag
sang kahulugan kag tinutuyo sa kinabuhi.

Kon wala sang pagtoo kay Jesu-Kristo kag sang sa

27. Thieme, The Plan of God.

walay katapusan nga palaabuton, ang kinabuhi sa ulihi indi
mahangpan. Bisan nga madamo ang pwede magsalikway kay
Kristo kag mahimo man gani nga ikaw tungud sang imo saksi,
ang pinakadako nga kalipay kag pagkahamuut nga makita ang
iban nga sa pagkamatuud nagtoo kay Kristo mas sobra pa sa
balos sang ano man nga pagsalikway. Kon ang hinigugma,
abyan, ukon bisan ang langyaw nagbaton kay Jesus-Kristo
subong Manluluwas subong bunga sang imo pagpahayag sang
Ebanghelyo, makaagi ka sang indi masambit nga mga padya
sang pagpangalagad sa aton Ginoo pinaagi sa pagpanaksi.



Dugang sa Basahon

ANG PANUDLO SA BIBLIYA
NAHANUNGUD SANG PAGPANAKSI

|. Pagpaathag
A. Ang pagpanaksi amo ang katungdanan sang tagsa
ka tumuluo agud makapahayag sang plano sang Dios
nahanungud sang kaluwasan sa mga ditumuluo sa
kinaugalingon nga pamaagi; inaamo ang kinaugalingon
nga pagpaambit sang maayong balita.
B. Ang pagpanaksi amo ang pagpasangkad sang
pagkatinugyanan sang tumuluo.
1. Subong tinugyanan ang tumuluo amo ang
kaugalingon nga manugpangatubang ni Jesu-
Kristo diri sa kalibutan. (2 Mga Taga-Corinto 5:20).
2. Ang pagkatinugyanan nagakinahanglan sang
husto nga kabangdanan, pag-andam, kag kaalam.
C. Ang pagpanaksi, ukon kaugalingon nga pagpaambit
sang maayong balita, nagahulag sa pagdugang sa
madamoan nga pagpaambit sang maayong balita,
pagpaambit sang maayong balita sang simbahan,
ukon sang tumuluo nga may regalo sang pagpaambit
sang maayong balita ukon sang pastor-manunudlo.
[I.  Ang mga ahente ukon tinugyanan sang pagpanaksi.
A. Ang Pangpamilya nga Plano—siAdan kag Eba subong
ang kinaunahan nga mga ginikanan ang nag-una han-

ay para sa tanan nga mga ginikanan sa palaabuton
pinaagi sa pagpanaksi sa ila mga kabataan.

. Ang pungsudnon nga butang—Ang ginalabanan

nga pungsod Israel amo ang may katungdanan sa
pagpaambit sang maayong balita sa kalibutan (Mga
Taga-Roma 3:1-2), kag amo gihapon sa panahon
sangTribulation.

. Sa karon nga mga adlaw, ang Simbahan—Ang tanan

nga mga tumuluo sa bilog nga kalibutan mga may

katungdanan sa pagpalapnag sang Ebanghelyo

pinaagi sa:

1. Saksi sang kinabuhi (2 Mga Taga-Corinto 3:3; 6:3);

2. Saksi sang mga bibig (2 Mga Taga-Corinto 5:14-
21; 6:2)

. Ang mahaylohon nga buluhaton sang pagpangalagad

sang Dios Balaan Espiritu (1 Mga Taga-Tesalonica
1:5).

Kaalam sang tukma nga mga panudlo sa Bibliya nga
kinahanglanon sa pagpanaksi.

A.

B.

C.

Christology kag soteriology: Ang pagkatawo kag ang
pagluwas nga ginbuhat ni Kristo.

Pagtoo lamang sa kay Kristo lamang amo ang
kaluwasan.

Grasya: Amo ang tanan nga ang Dios hilway maghimo
para sa tawo nga nakatukod sa pagluwas nga
binuhatan ni Jesu-Kristo didto sa krus.

Heathenism: Ang bisan sin-o nga wala nagatoo
kay Kristo (sa bisan ano nga tion sa kinabuhi sang
ditumuluo nga dapat maghandum siya sang maayong
balita, ang mensahe pagaandamon).

Pagpasag-uli sing buut: Ang balabag sa tunga sang
tawo kag sang Dios ginkuha pinaagi sa ginbuhat ni
Kristo didto sa krus.



PAGPANAKSI 67

Pagtubus: Ginpahilway kita sa tiyanggihan sang

ulipon sang sala.

. Pagbayad: Ang bahin sang trabaho ni Kristo didto sa

krus nga nagpanas sang utang sa silot sang sala

(Mga Taga-Colosas 2:14).

. Pagpalukmay ukon pagpahamuut: Ang paghalad ni

Jesu-Kristo nagpahamuut sa ginakinahanglan sang

Dios nga Amay para sa pagkamatarong (Mga Taga-

Roma 3:25; 1 Juan 2:2).

Pagkatawo liwat: ang “natawo liwat” sa tion nga sang

bisan sin-o nagtoo kay Jesu-Kristo para sa walay

katapusan nga kaluwasan.

Pagpaangkon: ang pagpasalig sang pagkamatarong

sang Dios sa kaayohan sang bag-o nga tumuluo.

. Katarungan: Ginpahayag sang Dios nga ang

tumuluo matarong tungud kay siya nagaangkon sang

pagkamatarong sang Dios.

. Walay dulonan nga pagbayad: Si Jesu-Kristo

namatay para sa tanan nga mga katawhan (2 Mga

Taga-Corinto 5:19; 1 Timoteo 4:10; 1 Juan 2:2).

. Kahimtangan kay Kristo: Sa tion sang kaluwasan, ang

Balaan Espiritu nagbutang sang tumuluo sa paghiusa

kay Kristo pinaagi sa pagbautiso sang Balaan espiritu

(1 Mga Taga-Corinto 12:13).

. Ang paghukum sang tawhanon nga kaayo:

1. Ang tawhanon nga kaayo ginsalikway didto sa
krus; ang sala lamang ang ginhukman.

2. Angtawhanon nga kaayo nga nahimo sangtumuluo
pagahukman sa hukmanan nga pulongkoan ni
Kristo (1 Mga Taga-Corinto 3:11-16).

3. Ang tawhanon nga kaayo nga nahimo sang
ditumuluo pagahukman kag mahimo nga katukuran
sang dimanda sa Pinakaulihi nga Paghukum
(Bugna 20:12-15)

0. Ang Pinakaulihi nga Paghukum: Ang pag-sentensiya
sadtong mga nagsalikway sa magrasyahon nga
trabaho ni Jesu-Kristo didto sa linaw sang kalayo
(Bugna 20:11-15).

AngBibliya,anggamhananngaarmas parasa pagpanaksi

A. Ang ginhalinan sang Ebanghelyo (Lucas 16:28-31; 1
Mga Taga-Corinto 15:3-4)

B. Ang Ebanghelyo, ang gahum sang Dios sa kaluwasan
(Mga Taga-Roma 1:16; 1 Mga Taga-Corinto 1:18)

C. Ang hingpit nga talaksan sang kamatuuran (2 Pedro

1:19-21)

Ang hunahuna ni Kristo (1 Mga Taga-Corinto 2:16)

Gahum sang Dios (Mga Hebreo 4:12)

Indi gid walay pulus (Isaias 55:11)

Nagapadayon sa walay katapusan (Lucas 21:33; 1

Pedro 1:25)

Ang Balaan Espiritu, ang makagagahum nga

manugdumala sang pagpanaksi

A. Ang ditumuluo wala sang tawhanon nga espiritu;
busa, sa iya kaugalingon indi siya makahangup sang
espirituhanong kahulugan sang Ebanghelyo (1 Mga
Taga-Corinto 2:14).

B. Ang Balaan Espiritu nagahulag sa bahin sang
tawhanong espiritu agud sa paghimo sang Ebanghelyo
nga mahangpan (Juan 16:8-11).

C. Ang pagkamadalag-on sang pagpanaksi nakasandig
sa buluhaton sang pagpangalagad sang Dios Balaan
Espiritu:

1. Ginpalakat sa tumuluo—pagkaespirituhanon ukon
pagdumala sa kalag sang tumuluo (Mga Binuhatan
1:8; 2 Mga Taga-Corinto 3:3);
2. Ginpalakat sa ditumuluo—pagpanghaylo (Juan
16:8-11; 1 Mga Taga-Corinto 2:14).
Ang paanggid sa pagpanaksi, Mateo 4:19: “mangingisda

O mMmo

sang mga tawo”

A.

B.

C.

Ang mangingisda kinahanglan may handum sa
pagpangisda.

Ang mangingisda kinahanglan nasangkapan agud
mangisda.

Ang mangingisda kinahanglang makadto sa kon diin
ang mga isda.

D. Ang mangingisda kinahanglan may husto nga paon.
E.
F.

Ang mangingisda kinahanglan pasensyoso.
Ang mangingisda pagapadyaan.

Ang klaro nga pagpahayag sang Ebanghelyo (Juan 3:18,
36)

A.

B.

Hatagan ang ditumuluo sang tukma nga pahibalo
nahanungud sa kaluwasan. Si Kristo ang hilisgutan;
ang panghunahuna sang ditumuluo sa lya amo ang
magpat-od sa kaluwasan.

Talupangda ang mga dulonan sang Ebanghelyo sa 1
Mga Taga-Corinto 15:3-4. Ang Ebanghelyo amo ang
maayong balita. Ina nga tawo makasasala amo ang
malain nga balita. Si Kristo naghimo sangisa ka butang
nahanungud sa sala didto sa krus nagpahayag sang
Ebanghelyo gani ang ditumuluo ara sa kahimtangan
agud maghimo sang pagbuut para kay Kristo.

Indi maghimo sang mga dugang sa Ebanghelyo
sang grasya. Ang kaluwasan indi matuman pinaagi
sa paghaylo sang ditumuluo agud magtugyan,
magbatyag sang kasubo ukon mag-untat sa iya
pagpakasala, paayohon ang iya pagkatawo ukon
kinaugali, magpasakup sa simbahan, himoon si Jesus
nga Ginoo sa iya kinabuhi, mabautisohan, maghatag
sang kwarta, ukon maghimo sang ‘isa ka higayon’ nga
pasalig. Ang kaluwasan nagaabot paagi sa grasya
pinaagi sa pagtoo, indi sa mga buhat (Mga Taga-
Efeso 2:8-9).

VIII.

PAGPANAKSI

Indi gid pagpilita ang pagbuut kay Kristo; amo ini
ang trabaho sang pagpanghaylo nga buluhaton sang
pangalagad sang Balaan Espiritu.

Ang ditumuluo dapat may kahilwayan kag
kinaugalingon nga pagbuut. Pagkatapos nga
nagsangkap ka sang pahibalo sang Ebanghelyo,
itugyan ang mga bunga sa Ginoo. Ang Ebanghelyo
gin-andam agud manghaylo, indi pagpiliton ukon
pwersahon ang ditumuluo agud magbaton kay Kristo.
Likawi ang olointo nga mga pamaagi! Ang
makatalandog nga paghangyo kag ang mabaskog
kag akig nga paghambal sa tunga sang madamo nga
mga tawo nagatukod sang sayup nga mga hilisgutan
kag indi matuud nga bahin sang pagpanaksi.

Ipadayon ang kinahanglanong dugang sa pagpanaksi (1
Mga Taga-Tesalonica 2)

A.

Ang bag-o nga mga nakabig dapat sa gilayon
magbaton sang pinakapunoan nga panudlo sa Bibliya
(1 Mga Taga-Tesalonica 2:11).

Padasiga ang bag-o nga tumuluo sa pagpadayon
toon kag paggamit sang panudlo sa Bibliya.

Ang bag-o nga tumuluo nagakinahanglan sang
nakasentro kay Kristo nga panudlo halin sa isa ka
simbahan sa diin ang Bibliya ginatudlo (kon ang
subong nga simbahan indi makit-an niyan sa sinulat
ukon sa taped nga porma).

Ang mga lit-ag sang pagpanaksi

A.
B.

mmoo

Indi magpakiglalis.

Indi maglihis ukon magpatalang sa mga sayup nga
mga hilisgutan.

Indi magpabilin sa naandan nga pamaagi.

Indi pagpakahuy-i ang mga tawo.

Indi maghimo sang lalambuton.

Indi pagtaksa ang imo espirituhanon nga kinabuhi



XI.

G.

H.

pinaagi sa pagpanaksi

Indi paghukmi ang iban tungud sang klaro nga
kapaslawan sa pagpanaksi.

Indi maghinambog nahanungud sang imo pagpanaksi.

Ang mga palatukuran sang pangamuyo sa pagpanaksi
(Mga Taga-Roma 10:1)

A.

B.

C.

Ang Dios wala nagapilit sa kabubut-on sang tawo sa
pagsabat sa Ebanghelyo.

Pangamuyo nga ang Dios magpatuman sang mga
panghitabo nga mangin pinakamapuslanon para sa
Ebanghelyo nga ipahayag sa mga ditumuluo.
Pangamuyo nga ang Ebanghelyo tani magpadayon
nga mapalapnag sa aton pungsod.

Ang mga padya sa pagpanaksi (1 Mga Taga-Corinto
9:16-17a)

A.

Ang pagpanaksi nga nahimo paagi sa gahum sang
Balaan Espiritu (pagpuno sang Espiritu) kag sang
tama nga kabangdanan (panudlo sa Bibliya nga ara
sa kalag) nagapasalig sang mga padya sa langit.

. Ang pagpanaksi nagapasalig sang mga padya

samtang buhi pa diri sa kalibutan:

1. Ang kalipay sang pag-inupdanay sang mga
Kristohanon (1 Mga Taga-Tesalonica 2:17)

2. Ang pakamaayo sang kalipay sa sulud ukon sang
kalag (1 Mga Taga-Tesalonica 2:19-20).



Kapulongan sang
Talagsahon nga mga Pamulong

edad sa pagkamasaligan Ang punto sa diin ang tawo
nakahibalo nahanungud sa Dios kag sarang makahangup sang
Ebanghelyo. Halin sa sini nga tion ang kada tawo manabat
na sang iya kaugalingon nga sigurado ukon madumilion nga
kabubut-on sa Dios. Tan-awa ang pagkahibalo sa Dios.

pinadala ukon tinugyanan para kay Kristo Ang tumuluo amo
ang kaugalingon nga tagpangatubang para kay Ginoong Jesu-
Kristo diri sa kalibutan.

pagkaunudnon Ang hingpit nga kahimtangan sang pagkaara
sa gowa sang pakig-upod sa Dios tungud sang wala natuad nga
sala sa kinahubi. Sa pagkaunudnon mawala sang tumuluo ang
pagpuno sang Balaan Espiritu kag ang makasasala nga kinaiya
amo ang nagadumala sa kinabuhi. Kabaliskad nga kahulugan:
pagkaespirituhanon.

kasigurohan sa walay katapusan Ang siguro nga
kahimtanagan nga ginhatag sang Dios sa tagsa ka tumuluo
sa kada kapanahonan sa tion sang kaluwasan. Ini natukod sa
pagkawalay pagbaylo sang Pulong sang Dios kag sang hingpit
nga pagkamatinud-anon, siguro nga walay katapusan nga
kinabuhi, ang indi mabaliskad, kag indi gid mawala bisan pa kon
ano ang himoon sang tumuluo ukon mapaslawan nga himoon.

Wala gid diri sa kalibutan ang makapabulag sa dumalayon
nga paghiusa sang tumuluo sa kay Kristo sa Panahon sang
Simbahan sa diin may kasigurohan pinaagi sa tapos na nga
ginhimo ni Kristo didto sa krus (Juan 10:28-29; Mga Taga-Roma
8:38-39; 2 Timoteo 2:13).

pagkahibalo sa Dios Ang punto sa diin ang tawo nakabatyag
sang pagkaara sang Labaw nga Makagagahum kag manabat
sa iya nga pagpili ukon ang pagbatok sa Dios (Mga Taga-Roma
1:19-20).

Ditumuluo Ang bisan sin-0, sa bisan ano nga bahin sang
kalibutan, nga nakabatyag sang pagkahibalo sa Dios kag
padayon nga nagbalibad nga magtoo kay Jesu-Kristo para sa
kaluwasan (Juan 12:37).

tawhanong kaayo Ang maayong mga binuhatan nga nahimo
sa idalum sa pagdumala sang makasasala nga kinaiya. Ang
tumuluo nga may wala natuad nga sala sa iya kinabuhi indi
espirituhanon kondi unudnon (gindumalahan sang makasasala
nga kinaiya). Ang maayong mga binuhatan sang unudnon nga
Kristohanon mga walay kalainan sa maayong mga binuhatan
nga ginhimo sang ditumuluo kag wala sang espirituhanong bili.
Kabaliskad nga kahulugan: kaayo nga nahasuno sa Dios.

tawhanong espiritu Ang indi makit-an nga bahin sang
katawhan nga ginplano sang Dios agud sa paghangup, agud
sa pagbodega kag agud sa paggamit sang panudlo sa Bibliya
ukon espirituhanong talagsahong mga butang. Ang tawhanong
espiritu, naangkon sa tion sang kaluwasan, nga amo ang puloy-
an sang kinabuhi nga walay katapusan.

linaw sang kalayo ang kinatapusan nga puloy-an para sa mga
ditumuluo kag sang nahulog sa sala nga mga anghel nga sa

walay katapusan nga ginsilotan kag nahamulag sa Dios. Ang
mga Ditumuluo ginsentensiyahan ni Jesu-Kristo sa Pinakaulihi
nga Paghukum (Mateo 25:41; cf. Bugna 20:14-15).

pinakaulihi nga paghukum Ang pagkahamulag sang ditumuluo
sa Dios sa walay katapusan; ginatawag man nga ikaduhang
kamatayon (Bugna 20:11-15)

pagkabalaodnon Ang walay pulus nga paninguha sang
katawhan pinaagi sa tawhanong paghimulat agud makaagum
sang kaluwasan, pagkaespirituhanon, ukon ang pagtugot sang
Dios paagi sa mapig-ot nga pag-uyon sa listahan sang balaod
sang pamatasan, relihiyon, ukon katarungan kag mga bunga
sang paghimo sang sala, tawhanong kaayo, kag sang malain.

kasugoan ni Moises Ang suno sa kasugoan nga pamaagi nga
nagtukod sang palakat para sa pamatasan, espirituhanon, kag
matinahuron nga kinabuhi sa sulud sang Daan nga Katipan nga
pungsod sang Israel.

panumbalik Ang kasangkapan sang grasya para sa unudnon
nga tumuluo agud makabawi sa pagpuno sang Balaan Espiritu
pinaagi sa paghinganlan sang kaugalingon nga mga sala satago
lamang didto sa Dios nga Amay; ang pamaagi sang pagpabalik
sang pakig-upod sang tumuluo sa Dios agud makabalik sa
espirituhanon nga kinabuhi (1 Juan 1;9; 1 Mga Taga-Corinto
11:28).

pagpasag-uli sang buut Ang pagkuha sang unay kag naandan
nga pag-ilinaway sa tunga sang Dios kag tawo pinaagi sa
ginbuhat ni Kristo didto sa krus. Ang pagpasag-uli sang buut
nagkuha sang indi mabuntog nga balabag sang kaugalingon
nga sala, ang silot sang sala, ang kahimtangan sang tawo kay
Adan, ang lawasnon nga pagkabun-ag, ang hingpit nga kinaiya

sang Dios, kag ang tawhanon nga pagkamatarong sang tawo
(Mga Taga-Roma 5:11).

pagkatawo liwat Ang teyolohiya nga pamulong para sa
espirituhanon nga pagkabun-ag, ukon ‘pagkatawo liwat’; ang
pagpaangkon sang kinabuhi nga walay katapusan sa tion nga
ang bisan sin-o magtoo kay Jesu-Kristo para sa walay katapusan
nga kaluwasan. Ang natawo liwat nga tawo nagaagi halin sa
espirituhanon nga kamatayon padulong sa espirituhanon nga
kinabubhi.

makasasala nga kinaiya Ang kinahanglanon kaayo nga bahin
sang tagsa ka tawo sa diin nagapuyo sa pinakagagmay nga
bahin sa lawas sang tawo. Ang makasasala nga kinaiya sa
kinaunahan nga naangkon niAdan sang siya nahulog sa sala kag
sunud sina ginpaalinton sa kaliwatan pinaagi sa lalaki padulong
sa tanan nga mga katawhan pinaagi sa pagpanganak. Ang
bunga amo ining duha ang espirituhanon nga kamatayon kag
ang bug-os nga pagkahigko sang tanan nga katawhan, nga wala
labot si Jesu-Kristo. Ang makasasala nga kinaiya ginasakupan
sang kasangkaron sang kabakod, sang kasangkaron sang
kaluyahon, mga palakat sang pagkabalaodnon ukon ang
pagsalikway sa balaod sang maayong pamatasan, kag mga
sulundan sang kaibog.

tiyanggihan sang ulipon sang sala Ang espirituhanong patay
nga katawhan natawo sa pagkaulipon sa sala.

soteriology Ang sa teyolohiya nga disiplina sang pangluwas
nga binuhatan ni Jesu-Kristo.

pagkaespirituhanon Ang hingpit nga kahimtangan sang
pagkaara sa pakig-upod sa Dios sang tumuluo nga napun-
an sang Balaan Espiritu. Kabaliskad nga kahulugan:

pagkaunudnon.

wala sang dulonan nga pagbayad Ang paghukum kay Kristo
didto sa krus tungud sang mga sala sang bilog nga katawhan (2
Mga Taga-Corinto 5:19; 1 Timoteo 4:10; 1 Juan 2:2).

dimapasaylo nga sala Ang sala sang pagsalikway sa trabaho
ni Jesu-Kristo didto sa krus; ang solo nga sala nga pagahukman
sa Pinakaulihi nga Paghukum.

kabubut-on Ang manughimo sang pagbuut ukon pagpili sang
kalag.

pagpanaksi Ang pagtuman sang sugo sang Dios para sa mga
tumuluo agud magpahayag sang plano sang Dios nahanungud
sa kaluwasan sang mga ditumuluo pinaagi sa kinaugalingon
nga pamaagi.

SA PAGTOLON-AN NGA MGA PAGTOON SA BIBLIYA

Ang panudlo sa Bibliya, ang kabilogan sang pagtoon nga ginkuha pinasubay sa
Pulong nga pagsaysay sang Balaan nga Kasulatan, nga amo ang sulundan kag
talaksan para sa espirituhanong kamatuuran. Ang pagtoon sa Bibliya nagasangkap
sang espirituhanong pagkaon para sa Kristohanon (Mateo 4:4).

Ang pagkamahinungdanon sang panudlo sa Bibliya indi gid mahimong pasobrahan
sa pagpatin-aw (Mga Salmo 138:2). Ang Dios nagsugo sa Kristohanon nga kinahanglan
may pagbalhin sa sulud (Mga Taga-Roma 12:2). Ini nga kabalhinan nagakinahanglan
sang adlaw-adlaw nga pagbag-o sang hunahuna ukon pang-inoino pinaagi sa pagtoon
kag paghimulus sa Pulong sang Dios (2 Mga Taga-Corinto 4:16; Mga Taga-Efeso 4:23).

Sa madamo nga mga tinuig ang sa pagtolon-an nga mga klase sa Bibliya nga gintudlo
ni R. B. Thieme Jr. nagsangkap sang adlaw-adlaw nga espirituhanong pagkaon para
sa iya katilingban. Ang mga mantalaan, DVDs, kag MP3 CDs andam sa wala sang
bayad ukon katungdanan. Ang Basahon-Talaan Sa Pagtolon-an nga mga Pagtoon sa
Bibliya igasangkap sa tion nga pangayoon.

R. B. THIEME, JR., BIBLE MINISTRIES
P. 0. BOX 460829
HOUSTON, TEXAS 77056-8829
www rbthieme org

States Army Air Corps. Pagkatapos mabug-os ang iya buluhaton sa paggradwar sang
1950, nangin pastor siya sang Berachah Church sa Houston, Texas. Ang iya dako nga

PAGPANAKS’ amo ang pagpahayag sang maayong balita

sang kaluwasan, ang Ebanghelyo ni Jesu-Kristo
sa mga wala sang pagtoo nga kalibutan. Apang ini bala katungdanan kag katungud nga
gintigana para lamang sa pastor, misyonero, kag ebanghelista? Sa pagkamatuud indi!
Ang tagsa ka tumuluo may katungdanan sa pagpahayag sang Ebanghelyo sa nawala
kag himalatyon nga kalibutan.

Ano bala ang ginasugid mo sa mga ditumuluo nahanungud kay Kristo? Kinahanglan
ipaathag mo kon ano ang lya ginbuhat didto sa krus sa kon ano nga pamaagi ang bisan
sin-o makabaton sang lya indi mapaanggid nga regalo. Ang imo matuytuyon nga
palatukuran amo ang pagtoo lamang sa kay Kristo lamang.

lkaw ang katuyoan sang pagpakigkita sa pagpangita sang ditumuluo para sa
kahulugan kag katuyoan sa kinabuhi. Kon wala sang pagtoo kay Kristo kag sang sa
walay katapusan nga palaabuton, sa kinatapusan ang iya kinabuhi walay kahulugan.
Kon ang hinigugma, abyan, ukon bisan ang langyaw magtoo kay Kristo subong
Manluluwas tungud sang imo pagpahayag sang Ebanghelyo, maagihan mo ang indi
mapahayag nga padya sa pagpangalagad sa aton Ginoo pinaagi sa pagpanaksi.

Panghulagway ni Robert Becker



